
Kirish
Diplom loyiha mavzusining dolzarbligi va asoslanishi.  Respublikamizda binolar qurilishi - shaharsozlik rivojlanib  bormoqda. Yuksak marralarni egallash maqsadida respublika qurilish vazirligi tashkil etilib, 2030 yilgacha bajarilishi mo’ljallangan qurilish konseptsiyasi qabul qilingan. Qolaversa, qurilish sohasida ko’plab  xukumat qarorlari qabul qilinib ijrosi yuksak darajada ta’minlanishi yo’lga qo’yilmoqda.

O’zbekiston Respublikasi  Prezidentining 2019 yilning 20-fevralida  “Qurilish materiallari sanoatini tubdan takomillashtirish va kompleks rivojlantirish chora-tadbirlari to’g’risida” PQ-4198 –sonli  Qarori chiqdi va  qurilish sohasidagi jadal rivojlanish mexanizmini yanada shakllanishiga  kuchli turtki berdi.  

    Shu bilan birga 2019 yilning  23-may kuni O’zbekiston Respublikasi  Prezidentining “Qurilish materiallari sanoatini jadal rivojlanti-rishga oid qo’shimcha chora-tadbirlari to’g’risidagi  Prezident Qarori  ham chiqib innovatsion faoliyat va investitsion muhit yaratilganligini guvohi bo’lib turibmiz.

Qurilish materiallari bozorini bugungi kundagi holatini ko’rsangiz ko’zingiz quvonadi. Bu holatni keyingi 2 yildagi natijalari oxirgi 20 yildagi natijalardan ham yuqori ekanligini ko’ramiz. Aksariyat qurilish materiallari mahalliy ishlab chiqarish sharoitida ishlab chiqarilayotganligi ham diqqatga sazovordir.

Bino va inshootlarni qurilishi sohasidagi ishlar jadal rivojlanib bormoqda. Lekin afsuski qurilish, loyihalash, ekspluatatsiya  qilish jarayonlarida ayrim kamchiliklarga yo’l qo’yilmoqda. Bularni o’rganish va bartaraf etish bugungi kunning dolzarb vazifalaridan biridir.
Respublikamizda  qurilgan va ekspluatatsiya qilinayotgan binolarning aksariyat qismi 20 asrning 70-80 yillarida bunyod etilgan. Loyihalash me’yorlari bo’yicha ushbu binolarning xizmat muddati o’tgani yo’q. Lekin shunga qaramay, ayrim binolarda jiddiy shikastlanishlar mavjudki, ularni bartaraf qilish qo’shimcha mablag’ni talab qiladi. Binolarning yaroqsiz ahvolga kelishida ichki va tashqi omillarning ta’siri asosiy rol o’ynaydi. Ma’lumki, O’zbekiston iqlimi quruq issiq bo’lib, yoz oylarida qurilish montaj ishlarini bajarish jarayonidayoq konstruktsiyalar yuqori temeratura va past nisbiy namlikning bevosita ta’sirida bo’ladi, natijada qisqa muddatlarda o’zining mustahkamligini kamaytirib, deformatsiyalanadi. Masalan, temir beton orayopma plitasining me’yordagi xizmat muddati 100 yildan ortiqdir. Lekin uni atrof-muhitning ta’siridan saqlanmasa, 4-5 yildayoq mustahkamlik va deformativ xossalarini yo’qotib, yaroqsiz holga kelishi mumkin. Boshqa fasllarda qurilish montaj ishlari olib borishning ham o’ziga xos murakkabliklari mavjud.

Mavjud sanoat binolariga qaraganda turar-joy binolarining holati yaxshiroq, chunki ularni reja asosida ta’mirlab turiladi. Ta’kidlash joizki, mazkur ta’mirlashlar ham ko’pincha binoning tomini va po’ezdlarni ta’mirlash bilan cheklanilgan. O’tgan asrning 80 yillarida qurilgan binolarning aksariyat qismida qurilish montaj ishlari sifatsiz amalga oshirilganligi bilan xarakterlanadi. Ularni ekspluatatsiya qilishda ham me’yorlarga rioya qilinmagan hollarni uchratish mumkin. Bu esa binolarning xavfsiz xizmat muddatlarini kamayishiga olib keladi. Undan tashqari, qurilishning rivojlanishi, unikal binolar va inshootlarning bunyod etilishi, yangi me’moriy komplekslarning paydo bo’lishi, binolarni loyihalashda original hajmiy-rejaviy va konstruktiv echimlarning rivojlanishi bino va inshootlarning xavfsizligiga yanada ko’proq e’tibor qaratilishini taqozo etadi.

Diplom loyihaning tadqiqot ob’ekti: beton konstruktsiyali binolar.

Diplom loyihaning tadqiqot predmeti: beton konstruktsiyali binolarni mustahkamligiga  ichki va tashqi omillarni ta’sirlari.

Diplom loyiha ishining maqsadi: binolarning beton konstruktsiyalari deformativ xossalarini o’rganish.

Diplom loyiha ishining vazifasi: beton konstruktsiyali binolar mustahkamligini ta’minlash va loyihalash bo’yicha tavsiyalar ishlab chiqish.

I. Hisob-konstruktiv va texnologik
Beton konstruktsiyali binolar konstruktsiyalarining deformativ xossalariga ichki va tashqi omillarning ta’sirini o’rganish, loyihalash bo’yicha taklif va tavsiyalar ishlab chiqish
Beton konstruktsiyali binolar konstruktsiyalarining deformativ xossalariga ichki va tashqi omillarning ta’sirini o’rganish natijasida quyidagi holatlarni aniqlandi:

1-rasm. Ko’p bo’shliqli plitalarni zavod sharoitida ishlab chiqarish jarayoni

2-rasm. Temirbeton konstruktsiyasidagi buzilish jarayoni
	Muammo:

Darzni anchagina ochilishi
Betonni mustahkamligini yo’qotishi
Betonni himoya qatlamini buzilishi
Armaturaning korroziyasi
Sababi: yuk ko’tarish qobilyatining kamayishi

3-rasm. Temirbeton  ustun konstruktsiyasidagi buzilish jarayoni

4-rasm. Temirbeton  qobirg’ali  konturi bo’yicha tayangan (a), armaturalash sxemasi (b,v)  va buzilish xarakteri (g,d) orayopma plita konstruktsiyasidagi buzilish jarayoni: 1- burchak plitasi; 2-chekka plita; 3-o’rta plita; 4-devor; 5-to’sinlar; 6-ustunlar

5-rasm. Beton konstruktsiyalarining buzilishi va yaroqsiz holatga kelish jarayoni

6-rasm. Ora yopma plita konstruktsiyasining buzilishi va yaroqsiz holatga kelish jarayoni

7-rasm. Ora yopma plita konstruktsiyasining buzilishi va ekspluatatsiya paytidagi  yaroqsiz holatga kelish jarayoni
[image: image10.jpg]



8-rasm.  Ko’p bo’shliqli   temirbeton plita konstruktsiyasining  yaroqsiz holatga kelish jarayoni

9-rasm.  Yopma temirbeton plita konstruktsiyasining korroziyalanish jarayoni

10-rasm.  Yopma temirbeton plita  qobirg’a konstruktsiyasining korroziyalanish jarayoni
[image: image14.jpg]



11-rasm. Ko’p bo’shliqli temirbeton plitani taxlash va saqlash jarayoni

12-rasm.  Ko’p bo’shliqli temirbeton plita qobirg’asini kuchaytirish loyihasi

13-rasm.  Ko’p bo’shliqli temirbeton plitani armaturalash loyihasi

14-rasm.  Ko’p bo’shliqli temirbeton plitani armaturalash loyihasi

15-rasm.  Temirbeton plitani  eksplutatsiya jarayonidagi siljish holatlari: a-gorizontal siljishi; 2-plita tayanchidagi g’isht devorning buzilishi; 3-temirbeton plitaning bosib qolish holati
Tadqiqotlar temir beton karkasli binolarda o’tkazilib, asosan egiluvchi va siqiluvchi elementlarga e’tibor qaratildi. Konstruktsiyalarning  texnik holatining toifasini aniqlash uchun quyidagi jadvalda ko’rsatilgan uning toifasini xarakterlaydigan eng xavfli nuqsonlardan biri mavjud bo’lishi etarlidir. 

1- jadval
	Temir beton balka va plitalardagi nuqsonlarning chegaraviy qiymatlari 

	Buzilish turi
	Toifalar

	
	1
	2
	3
	4
	5

	Normal darzlarning ochilish eni, mm
	0,1
	0,3
	0,5
	1,0
	 1,0 dan katta

	Qiya darzlarning ochilish eni, mm
	–
	0,2
	0,3
	0,4
	0,4 dan katta

	Balkaning solqiliklari
	–
	1/150
	1/100
	1/75
	 1/50 dan katta

	Beton mustahkamligining pasayishi %
	–
	–
	20
	30
	 30 dan katta

	Korroziya natijasida armatura ko’ndalang kesimining kamayishi, %
	–
	5
	10
	20
	20 dan katta


2-jadval
	Temir beton ustunlardagi nuqsonlarning chegaraviy qiymatlari

	Buzilish turi
	Toifalar

	
	1
	2
	3
	4
	5

	Bo’ylama(vertikal)  darzlarning ochilish eni, mm
	–
	0,2
	0,3
	0,4
	0,4 dan katta

	Ko’ndalang(gorizontal)  darzlarning ochilish eni, mm
	0,1
	0,3
	0,4
	0,5
	 0,5 dan katta

	Betonning korroziyasi natijasida ustun ko’ndalang kesimining kamayishi, %
	5
	10
	15
	25
	25 dan katta

	Bo’ylama armaturaning korroziyaga uchrashi natijasida ko’ndalang kesimining kamayishi, %
	–
	5
	10
	20
	20 dan katta

	Armaturaning bo’rtib chiqishi
	–
	–
	–
	+
	+


3-jadval
Shikastlanishlarning miqdoriga qarab konstruktsiyalarni ta’mirlash va kuchaytirish bo’yicha chora-tadbirlar
	Texnik holatning toifasi
	Shikastlanishning xarakteri
	Talab qilinadigan chora-tadbirlar
	Ish sharoiti koeffitsienti "K"

	1. Normal holat
	Konstruktsiyalarning yuk ko’tarish qobiliyatini pasaytiradigan shikastlanishlar yo’q. 
	Ta’mirlashga zarurat yo’q
	1

	2. Qoniqarli holat
	Yuk ko’tarish qobiliyatini biroz (5 %gacha) pasaytiradigan shikastlanishlar mavjud
	Betonning himoya qatlamini tiklash  talab qilinadi. 
	0,85

	3. Qoniqarsiz holat
	Mavjud shikastlanishlar konstruktsiyalarning yuk ko’tarish qobiliyatini pasayishidan darak beradi. 
	Konstruktsiyalarni kuchaytirish talab qilinadi. 
	0,7

	4. Avariya oldi holati 
	Mavjud shikastlanishlar konstruktsiyalarning ekspluatatsiyaga yaroqsizligini bildiradi
	Konstruktsiyalarni kuchaytirish bilan birga kapital ta’mirlash talab qilinadi. Kuchaytirishlar amalga oshirilguncha yuklamalarni cheklash lozim.
	0,55

	5. Avariya holati
	Zudlik bilan konstruktsiyalarni yuklamalardan xalos etish hamda vaqtinchalik mahkamlash lozim. 
	Konstruktsiyalarni almashtirish yoki kapital ta’mirlash, tiklash ishlarini amalga oshirish talab qilinadi. 
	0,35


Keyingi yillarda Indoneziya,  Afg’oniston, Pokiston, Yaponiya, Xitoy,  Eron, Turkiya va Chilida ro’y bergan zilzilalarning oqibatlari tahlil qilinganda, aksariyat hollarda karkasli binolardagi buzilishlar va shikastlanishlar binoning fazoviy bikrligi etarli darajada ta’minlanmaganligidan kelib chiqqanligi ma’lum bo’ldi. Ayrim binolarda ustun bilan poydevorning etarli darajada bikr biriktirilmaganligi bo’lsa, boshqalarida qo’shimcha vertikal bog’lamalar ko’zda tutilmaganligi, yoki tomyopma plitalar yaxshi payvandlanmaganligi va boshqa omillar fazoviy bikrlikni etarli darajada ta’minlanmasligiga sabab bo’ladi.  Ekspluatatsiya jarayonidagi kamchiliklarga kelsak ularning ichida eng ko’p uchraydigani orayopmalar qabul qiladigan vaqtinchalik yuklamalarni loyihada belgilanganligidan ortib ketishi, binolardan boshqa maqsadlarda foydalanish va shunga o’xshash sabablar bo’lishi mumkin. Agar foydalanilayotgan binolarda shikastlanishlar sodir bo’lsa, ularni bartaraf qilish yoki binoni kuchaytirish choralarini ko’rish lozim.

Yig’ma temir beton buyumlarni ishlab chiqarish jarayonidagi nuqsonlar ham uning yuk ko’taruvchanligiga ta’sir qiladi. Qolipdan bo’shatilgandan  keyin aksariyat hollarda  temir beton buyumlarda nuqsonlar ko’zga tashlanadi. Buyumning yuzasi g’adir-budur bo’lishi,  uni qolipdan olinayotganda darzlar paydo bo’lishi shular jumlasidandir. Temir beton buyumlari ishlab chiqarish jarayonida beton tarkibini loyihalashdagi kamchiliklar, issiqlik bilan ishlov berish rejimining buzilishi, ayniqsa betonni zichlash  jarayonida yo’l qo’yilgan xatoliklar uning mustahkamligiga jiddiy ta’sir qiladi. O’tkazilgan tadqiqotlar shuni ko’rsatadiki, monolit temir beton konstruktsiyalarida paydo bo’lgan nuqsonlar yig’ma temir betondan tiklangan binolardagidan ham ko’p uchraydi. Monolit temir betonning qolipdan bo’shatilganda ham betonlashdagi nuqsonlar ko’zga tashlanadi. Ular sifati talabga javob bermaydigan materiallardan foydalanish, eskirgan qoliplarni ishlatish, beton tayyorlash texnologiyasiga to’la rioya qilmaslik kabi xatoliklar nuqsonlar paydo bo’lishiga olib keladi. Jumladan eski, muddati o’tgan qoliplardan foydalanilsa, betonni vibrator yordamida zichlash jarayonida tsement bo’tqasi qolipning tirqishlaridan oqib ketib,  notekis g’adir-budur yuza hosil bo’lishi va uning mustahkamligiga ham salbiy ta’sir qilishi mumkin. Bunday nuqsonlarni temir beton buyumlarini tayyorlash jarayonidayoq bartaraf qilish lozim.

Yoz oylarida Respublikamiz hududida beton ishlari olib borilganda, quruq issiq iqlim sharoitida beton ishlari texnologiyasiga rioya qilish lozim. Aks holda betonning mustahkamligi va deformatsiyalanuvchanligiga iqlim sharoiti jiddiy ta’sir qilishi va natijada konstruktsiyalarning yuk ko’tarish qobiliyatini pasayishiga, hajmiy deformatsiyalar ortib ketib, darzlar hosil bo’lishiga olib keladi. Temir beton konstruktsiyalarining fazoviy bikrligini kamayishiga sabab bo’ladigan holatlar binolarni loyihalash jarayonida yo’l qo’yiladigan kamchiliklar tufayli ham sodir bo’lishi mumkin. Loyihalash jarayonida binoning fazoviy bikrligini ta’minlash uchun ayrim bog’lamalarning ko’zda tutilmaganligi shular jumlasidandir. Binolarni ekspluatatsiya qilish jarayonida va hatto zilzila sodir bo’lgan hollarda ham shikastlanishlar ro’y bermasligi yuqorida ko’rsatib o’tilgan kamchiliklarga yo’l qo’ymaslik va ularni bartaraf qilinishiga bog’liq.

Beton konstruktsiyalarining mustahkamligi va  deformatsiyalanuvchanligiga ichki va tashqi omillarning ta’sirini ko’rib chiqaylik.  Avvalo ichki va tashqi omillar deganda nimalarni nazarda tutiladi. Temir beton konstruktsiyalarga ta’sir qiladigan ichki omillarga ularni tayyorlash jarayonidagi nuqsonlar-beton tarkibini loyihalash, armaturalarni loyihadagidek joylashtirish, betonning himoya qatlamini loyihaviy me’yorlarga rioya qilgan holda saqlashdan iborat. Demak, ichki omillar temir beton konstruktsiyalarning barcha parametrlarini loyihadagidan farq qilmaydigan darajada tayyorlashdan iborat. 

Tashqi omillarga esa, temir beton konstruktsiyalarni tayyorlash, qotish, saqlash va ekspluatatsiya qilish jarayonidagi atrof-muhit temperaturasi va uning nisbiy namligi, agressiv muhitlarning mavjudligi, ekspluatatsiya jarayonidagi me’yoridan ortiqcha yuklanishlar hamda loyihada ko’zda tutilmagan tasodifiy voqealar kiradi.

Temir betonning mustahkamlik va deformativ xossalariga ichki omillarning ta’sirini ko’rib chiqaylik.     Beton tarkibini loyihalash katta ahamiyatga egadir.  Temir beton konstruktsiyalarning muctahkamlik va deformativ xossalariga ta’sir qiladigan ichki omillardan biri-beton tarkibini loyihalashdir. Beton tarkibini hisoblashga doir qator qo’llanmalar, qoidalar, standartlar va boshqa uslubiy materiallar mavjud bo’lishiga qaramay, mazkur muammo hal bo’lgani yo’q. Buning asosiy sababi, betonning va beton uchun qo’llaniladigan materiallarning turlicha va ularning xossalari ham ko’p omillarga bog’liq ekanligidadir. Jumladan, betonning mustahkamlik va deformativ xossalari, unga qo’llaniladigan mayda va yirik to’ldiruvchilarning, bog’lovchining turlariga va ularning xossalariga, suvning vodorod ko’rsatkichiga, suv-tsement nisbatiga, betonning qotish va saqlash sharoitiga va shunga o’xshash omillarga bog’liq ekanligini, beton loyihaviy mustahkamlikka 28 sutkadagina erishishini hisobga olsak, temir beton tarkibidagi betonning tarkibini to’g’ri tanlash muhim ahamiyatga ega ekanligini bilishimiz mumkin. Odatda, temir beton buyumlari ishlab chiqarish korxonalarida va qurilish uchastkalarida (agar monolit temir betondan bino qurilayotgan bo’lsa), kub va ba’zan prizma namunalari bilan uning mustahkamligi nazorat qilib boriladi. Lekin betonning kubikaviy mustahkamligi bilan katta o’lchamli konstruktsiyalardagi betonning mustahkamligini bir xil deb hisoblash ham ayrim xatoliklarga olib keladi. Shuningdek, betonning hajmiy deformatsiyalari yig’ma temir beton ishlab chiqarishda ham, bevosita qurilish uchastkasida ham nazorat qilinmaydi. Vaholanki, temir betonning xossalariga aksariyat hollarda mustahkamlikdan ko’ra hajmiy deformatsiyalar ko’proq ta’sir ko’rsatadi. Betonning mustahkamligi loyihadagidan biroz kamroq  bo’lsa, u temir betonning yuk ko’tarish qobiliyatiga katta ta’sir qilmaydi, lekin hajmiy deformatsiyalarning ortib ketishi yoki ularning notekisligi, betonda darzlar hosil bo’lishiga sabab bo’ladi. Monolit temir beton konstruktsiyalardan binolarni tiklash jarayonida qurilish ob’ektida beton quyuq bo’lganligi sababli ishni osonlashtirish maqsadida unga yana suv quyish hollari uchraydi. Ma’lumki, keyingi quyilgan suv, tsement bilan reaktsiyaga kirishmaydi hamda betonning qotish jarayonida uning ichida bo’shliq hosil qiladi. Mazkur bo’shliq betonning mustahkamligini keskin kamaytirib yuborishi bilan birga, hajmiy deformatsiyalarni oshirib yuboradi va betonda yo’l qo’yib bo’lmaydigan o’lchamlarda darzlar hosil bo’ladi. Yig’ma temir beton buyumlari ishlab chiqarish jarayonida qoliplar deformatsiyalanadi, agar ularning o’lchamlari nazorat qilib turilmasa, buyumlarning o’lchamlariga ta’sir qiladi va qurilish ob’ektida uni montaj qilishda muammolar paydo bo’ladi. 

    Buyumlarni armaturalashdagi nuqsonlarni o’rganish natijalari izohini keltiraylik.  Temir beton buyumlari ishlab chiqarish korxonalarida  QMQ 2.03.01-96-“Beton va temir beton konstruktsiyalar”da ko’rsatilgan qoidalarga rioya qilmaslik hollari uchrab turadi. Jumladan, mazkur QMQ 2.03.01-96 ning 5.17 punktida siqiluvchi temir beton elementlarda V15-V25 klassdagi og’ir va mayda donali betonlar uchun bo’ylama armaturalarning diametri 25mmdan oshmasligi, egiluvchi elementlarda agar engil betonlar qo’llanilgan bo’lsa, ularga ham yuqorida ko’rsatilgan qoidani qo’llash ko’rsatilgan. Vaholanki, O’zbekistonda egiluvchi elementlarda (plitalar, balkalar va hokazo.) asosan og’ir beton qo’llaniladi. QMQdagi mazkur qoida asosli bo’lsada, buning sabablari ko’rsatilmagan. Ikkinchidan og’ir betonlarda ham shunday cheklov borligi hech qaysi punktda ko’rsatilmagan. QMQning yangi tahririda buning sabablari ham qisqacha ko’rsatib o’tilsa maqsadga muvofiq bo’lar edi. Shu tufayli temir beton buyumlari ishlab-chiqarish korxonalarida ushbu qoidaga rioya qilmaslik hollari uchramoqda. Ayrim hollarda, zavodda yoki monolit temir betondan binolar qurilayotganda armuturani “ekvivalent” almashtirish ham uchraydi. Bunday almashtirishlar egiluvchi elementlarning darzbardoshligini kamayishiga sabab bo’lmoqda. 

     Betonning himoya qatlamining emirilishi ham mustahkamlikka salbiy ta’sir ko’rsatishi aniqlandi. Ma’lumki, betonning himoya qatlami armaturani korroziyadan saqlash uchun zarur. Lekin uning qiymati ortib ketsa, konstruktsiyaning mustahkamligiga salbiy ta’sir ko’rsatadi. Yig’ma temir betonda ham monolit temir betonda ham armaturalardagi betonning himoya qatlamini oshirib yoki kamaytirib yuborish hollari uchraydi. Bu narsa arzimas xatoga o’xshasada, uning oqibatlari jiddiy bo’lishi mumkin.

      Armaturalarning to’g’ri tanlanishi va qo’llanilishi mustahkamlikni ta’minlaydi. Qaysi klassdagi armaturalar qaysi konstruktsiyalarda qo’llanilishi maqsadga muvofiqligi oliy o’quv yurtlari talabalari uchun darsliklarda, o’quv qo’llanmalarda mavjud bo’lsada, QMQ 2.03.01-96 da to’la o’z aksini topmagan. Hozirgi kunda qurilish korxonalarining aksariyati xususiy ekanligini hisobga olinsa, armaturalarning qo’llanilishi to’g’risida bir necha punktdan iborat tavsiya kiritish maqsadga muvofiq bo’lar edi. Chunki binolar qurilishida armaturalarni nomaqbul variantlarda qo’llash hollari uchramoqda.

Temir betonning mustahkamlik va deformativ xossalariga tashqi omillarning ta’sirini ko’rib chiqaylik:

       Betonning va temir betonning mustahkamlik va deformativ xossalariga quruq issiq iqlimning ta’siri sezilarlidir. Ma’lumki O’zbekiston hududi quruq issiq iqlim bilan xarakterlanib, yilning qariyb 100 kundan ortiq davrida yuqori temperatura va past nisbiy namlik hukm suradi. Quruq issiq iqlim sharoitida betondagi suvsizlanish sababli, destruktiv jarayon vujudga kelsa, betonning muzlashi tufayli ham uning mustahkamligi va deformatsiyalanuvchanligida jiddiy o’zgarishlar sodir bo’ladi. Shuning uchun temperatura va nisbiy namlik ta’siridagi o’zgarishlarni, temir beton konstruktsiyalarni tayyorlash va ularni  ekspluatatsiya qilish davri uchun ham hisobga olish zarur.


Quruq issiq iqlimga ega bo’lgan hududlarda temir beton konstruktsiyalarni qo’llash tajribasi shuni ko’rsatadiki, ba’zi bir konstruktsiyalar bevosita quyosh radiatsiyasi ta’sirida ekspluatatsiya qilinayotganda, hatto tayyorlash paytida barcha texnologik talablarni to’g’ri bajarilgan bo’lsa ham erta kunda buzilib ketmoqda. Xuddi shunga o’xshash buzilishlar ko’pgina xorijiy mamlakatlarda ham kuzatilmoqda. Buning asosiy sababi shundaki, temir beton konstruktsiyalardagi betonning yuzasi yoz oylarida 700S gacha qiziydi, havoning nisbiy namligi esa 20% gacha pasayadi. Betonning 60-800S gacha qizib uning qurishi siqilishga bo’lgan mustahkamlikni va deformatsiya modulini kamaytiradi.


Havo nisbiy namligining 70% dan 20% gacha pasayishi sirpanish deformatsiyasini 1,5 barobarga, hajmiy kichrayish deformatsiyasini ikki barobarga oshirib yuboradi. Ko’pgina tadqiqotchilarning ta’kidlashicha, temperaturaning 200S dan 650S gacha 150 sutka davomida o’zgarib turishi sirpanish deformatsiyasini 1,6 barobarga oshiradi. Oldindan zo’riqtirilgan to’sinlarning 600S temperaturagacha tekis qizishi natijasida solqilik 40% gacha ortishi mumkin. Quruq issiq iqlimga xos bo’lgan temperaturada temir beton plitalar tekshirib ko’rilganda, faqatgina notekis qizishi hisobiga solqilikning miqdori 20% gacha ortib ketishi kuzatilgan. Shunday qilib, Respublikamiz iqlimi temir beton elementlarning deformatsiyalanuvchanligiga, darzbardoshligiga hamda mustahkamligiga salbiy ta’sir qiladi. 
Quruq issiq iqlimning salbiy ta’siri beton ishlarini qiyinlashtirib qolmasdan, ekspluatatsiya davrida ham zararli ta’sirini davom ettiradi.


Konstruktsiyalardagi darzlar ko’pincha kam armaturalangan yoki armaturalanmagan elementlarda bo’ylama o’qqa perpendikulyar ko’rinishda hosil bo’ladi. Shunga o’xshash konstruktsiyalarda quyosh radiatsiyasining bevosita ta’siri natijasida ochilish eni 0,3 dan 5mm gacha, oralig’i 2. . .4m bo’lgan darzlar hosil bo’ladi. Atrof-muhitning past nisbiy namlikka ega bo’lganligi tufayli beton namligini yo’qotib, katta miqdorda (0,7mm/m) hajmiy kichrayish deformatsiyasiga ega bo’ladi. Sutka davomida temperaturalar farqi ham katta bo’ladi. Kunduzi betonning yuzasi 70-800S gacha qiziydi, salqinda esa temperatura 30-400S ni, tunda esa 20-250S ni tashkil qiladi. Konstruktsiyaning qalinligi bo’yicha temperaturalar farqi 300S ni tashkil qilishi mumkin. Ushbu ta’sirlar natijasida beton va temir beton deformatsiyalanadi. Temir beton konstruktsiyalarning o’zining ostidagi konstruktsiyalarga tiralishi natijasida uning hajmiy kichrayish deformatsiyalari chegaralanadi. Hajmiy kichrayish deformatsiyalarining chegaralanishi, cho’zuvchi kuchlanishlarning rivojlanishiga olib keladi.


Chiziqli hajmiy kichrayishning kattaligi va temperaturalar farqi natijasida yuqori cho’zuvchi kuchlanishlarni paydo qiladi. Ushbu hol ma’lum bir sharoitlarda betonda darz hosil bo’lishiga olib keladi. Hisob kitoblarning ko’rsatishicha, betondagi deformatsiyalar chegaralanishi katta miqdordagi cho’zuvchi kuchlarning paydo bo’lishiga sabab bo’ladi.

Shuni alohida ta’kidlash kerakki, quruq issiq iqlim sharoitida tayyorlangan temir beton konstruktsiyalarning mustahkamlik va deformativ xossalari ularni qaysi faslda tayyorlanganiga ham bog’liqdir. Yoz oylarida tayyorlangan temir beton konstruktsiyalarning mustahkamligi kamayib, uning deformatsiyalanuvchanligi boshqa fasllarda tayyorlangan konstruktsiyalarnikiga qaraganda ortib ketadi. Shuning uchun binolarni loyihalash, qurish va hatto ekspluatatsiya jarayonida ham O’zbekiston iqlim sharoitini hisobga olish zarur.  

Beton va temir beton konstruktsiyalarga agressiv muhitlarning ta’siri ham ilmiy va amaliy jihatdan o’rganish zarur bo’lgan yo’nalishlardan biridir. Agressiv muhitlarning xossalari va ularning qurilish konstruktsiyalariga ta’sir etish sharoitlari xilma-xildir.  Beton va temir betonning xossalari esa bundan  ko’ra  ham xilma-xil.  Shuning  uchun barcha korroziya  jarayonlarini  sanab o’tishni imkoniyati yo’q.  Demak, korroziya jarayonlarini  umumiy  belgilarga qarab tavsiflash mumkin. Professor V. M. Moskvin  korroziya jarayonlarini etakchi belgilariga ko’ra uchta guruhga bo’lgan.
 Korroziyaning birinchi  shakliga, beton tarkibidagi tsement toshi komponentlari (tarkiblari)ni eritishga qobiliyatli suyuqlik muhiti ta’sir etganda hosil bo’lgan jarayonlar kiradi.  Bu jarayonda tsement toshi tarkibidagi elementlar eriydi va yuvilib ketadi.  Korroziyaning ushbu shakli beton orqali filtratsiya jarayoni ro’y berayotgan hollarda, ayniqsa, xavfli hisoblanadi.

 Korroziyaning ikkinchi shakliga, beton tarkibidagi tsement toshi komponentlari bilan eritmalarning  o’zaro  ximiyaviy  ta’sir  etish oqibatida sodir bo’ladigan jarayonlar kiradi. Korroziyaning ikkinchi ko’rinishida engil eriydigan va diffuziya yo’li bilan yuvilib ketadigan moddalar  yoki  bog’lovchi  xususiyatiga ega bo’lmagan va keyingi emirilishga ta’sir etmaydigan amorf shaklidagi massalar hosil  bo’ladi. Ushbu shakldagi korroziya betonga kislota  va  ba’zi  bir  xil tuzlar ta’sir etgan hollarda sodir bo’ladi.

Korroziyaning uchinchi shakliga, beton g’ovaklarida agressiv muhit ta’sirida  kam eriydigan va kristallanish oqibatida hajmi ortadigan qattiq moddalar hosil bo’ladigan  jarayonlar  kiradi.  Betonda rivojlanadigan kristallanish va boshqa ikkilamchi jarayonlar inshootlarni emirilishiga sabab bo’luvchi kuchlanishlarni hosil qiladi. Sulfatlar ta’sirida paydo bo’luvchi korroziya jarayonini bunga misol qilib ko’rsatish mumkin.

            Bu holdagi emirilish, kaltsiy gidrosulfoalyuminat  kristallarining o’sishi oqibatida ro’y beradi.  Shuni alohida ta’kidlash lozimki,  ko’rib  o’tilgan  korroziyalar  turlari amaliyotda alohida holda juda kam uchraydi.   Korroziya jarayonlarining uchta asosiy shaklidan  tashqari,  tsement toshi  va  to’ldiruvchilarning ichki o’zaro ta’siridagi biologik jarayonlar bilan shartlanuvchi ximiyaviy korroziyalar va boshqalar ham uchrab turadi.

  
Korroziya jarayonlarini tasniflash, beton va temir beton  konstruktsiyalarning himoya  qilish usullarini ishlab chiqishni engillashtiradi.

Beton va temirbeton  konstruktsiyalarni  korroziyadan  himoya  qilish masalalarini ko’rib chiqaylik.  Ko’pgina tabiiy  va sanoat muhitlarida uglerodli va past legirlangan po’latlar korroziyaga uncha chidamli bo’lmaydi.  Bundan tayyorlangan buyumlar  maxsus usulda himoyalanadi.  Temir beton buyumlarda po’latni zanglashdan saqlash vazifasini beton  bajaradi.  Biroq, temirbetonning hozirgi zamon taraqqiyotida bu muhitda armaturani uzoq himoya qilishni ta’minlash qiyin bo’lib qolishi mumkin.  Metall sirtida paydo bo’ladigan zangning miqdori, korroziyaga uchragan miqdoridan 2-2,5 marta ortiq bo’ladi. Shuning uchun ham himoyalanmagan betonda,  odatda darz ketish hollari ro’y beradi. Demak buyumlar va konstruktsiyalar tayyorlashda metall  qo’llanilganda  uni  ham korroziyadan saqlash yo’llarini o’ylab ko’rishga to’g’ri keladi. Bu masala ayniqsa oldindan zo’riqtirilgan temirbeton konstruktsiyalar uchun  juda  muhim hisoblanadi,  chunki hosil bo’ladigan korroziyani oldini olmaslik qimmatli va  mas’uliyatli  inshootlarni shikastlanishiga sabab bo’lishi mumkin.

            Zo’riqtirilgan metallni oddiy holatdagidan  ko’ra  korroziyaga uchrash moyilligi katta bo’ladi, chunki oquvchanlik chegarasidan oshgan kuchlanish hosil bo’lganda, metall sirtning elektroximik holati  o’zgaradi, hamda sirtning oksidlangan qatlami buziladi. Konstruktsiyalar betonli himoya qatlamida darzlar hosil bo’lishi, tashqi muhitning armatura sirtiga ta’sir yo’lini ochadi va korroziya hosil bo’lishi hamda rivojlanishiga imkoniyat yaratadi. Amaliyotda faqat oldindan  zo’riqtirilgan  elementlardagina darzlar paydo bo’lmasligi mumkin.  Oddiy konstruktsiyalarda esa darzlar hosil bo’lishi va ularning ochilishi tabiiy holdir.  Shuning uchun ushbu omilga alohida e’tibor berish zarur.  Bunday hollarda, korroziyadan saqlanish bir  tomondan armaturaning turi  va  diametrini tanlash, ikkinchi tomondan esa salbiy muhitning tavsifi va darajasiga bog’liq holda hal etiladi.

     Tajribalardan ko’rinadiki, adashgan elektr toklari maydonida bo’lgan temir beton  konstruktsiyalar ham  korroziyaga  duch  keladi. Metalldan tok  chiqib ketayotgan joylarda uning elektr korroziyalanishi ko’proq sodir bo’ladi.  Armaturaning zanglashi oqibatida himoya qatlami vazifasini bajaruvchi beton emirilib ketadi.  Bunday hodisalar, ayniqsa,  elektroliz tsexlarida,  elektrlashtirilgan transportlarda yuz beradi.

Beton va temir betonning korroziyasiga  iqlim  sharoitining ta’sirlari katta bo’ladi. Ayniqsa davriy muzlash va erish jarayonlari hamda davr(tsikl)lar soni korroziyani tezlashtirishi mumkin. Yozgi  davriy isish (kunduzi)  va sovish (kechki vaqt) korroziya jarayonlarini tezlashtirib yuboradi.  Shuning uchun, konstruktsiyalarning uzoq muddatga chidamliligini oshirishda  iqlim  tavsifi ham e’tibordan chetga qolmasligi kerak.

Qurilishda yupqa konstruktsiyalar qo’llanilganda, bu masalaga alohida e’tibor qaratmoq darkor, chunki ular nozik hisoblanadi.  Yupqa konstruktsiyalar  suv  sathi  o’zgarib turadigan joylarda ekspluatatsiya qilinsa, ularning chidamliligiga e’tiborni talab etiladi, chunki  ro’y beradigan davriy muzlash, erish, ho’l bo’lish va qurish kabi jarayonlar inshootlar sifatini pasaytirib yuboradi. O’zbekiston sharoitida er osti agressiv  suvlari sathining yil  davomida o’zgarib turishi,  inshootlar poydevorlarining sifatini pasayishiga sabab bo’lishini hisobga olgan holda bu  masalaning ham ijobiy echimini topish kerak bo’ladi.

Yuqoridagi misollardan ko’rib turibdiki, yirik panelli binolarning zilzilabardoshligi boshqa konstruktiv echimdagi binolarga nisbatan yuqori ekan. Temir beton konstruktsiyalardan tiklanadigan binolar orasida karkasli binolar ayniqsa ko’p uchraydi. Ma’lumki karkasli binolarning fazoviy bikrligini ko’ndalang va bo’ylama ramalar ta’minlaydi. Ramalarda ustun bilan poydevor orasidagi choklar bikr, ustunlar bilan rigellar orasidagi choklar esa aksariyat hollarda sharnirli bo’ladi. Keyingi yillarda zilzila sodir bo’lgan joylardagi uning oqibatlarini tadqiq qilish natijalari shuni ko’rsatdiki, ko’pchilik hollarda, ustun bilan poydevor orasidagi choklar turli sabablarga ko’ra talab darajasida biriktirilmaganligi sababli, uning ishlashi sharnirli birikmanikiga yaqinlashib qolgan. Rossiyada zilzila oqibatlarini tahlil qilish natijasida, qurilish-montaj ishlari jarayonida choklardagi armaturani bir- biriga yaxshi payvandlamaslik, chokni to’ldirishda mustahkamligi past bo’lgan betonlardan foydalanish hollari ko’p uchraganligi qayd qilingan.

Konstruktsiyani tayyorlash va ularni ekspluatatsiyasi jarayonidagi nuqsonlarning turlari
20 asrning oxirgi so’nggi 10 yilligida juda ko’p avariyalar sodir bo’lgan. Misollar keltiramiz: 1995 yilning yozida temir beton konstruktsiyalarining halokatli deformatsiyalanishi natijasida Janubiy Koreya poytaxti Seul shahridagi “Sampun” savdo markazi buzilib ketdi va 502 kishining hayotdan ko’z yumishiga olib keldi. Savdo markazining binosi temir beton karkasli konstruktiv sxemada loyihalangan. Uning buzilib ketishiga asosiy sabab, yuqori qavatdagi ustunlarning bir nechtasi yuk ko’tarish qobiliyatini yo’qotganligi, tomning buzilib ketishi va pastki qavatdagi orayopmalarning ustiga zarb bilan tushib, butun binoning buzilib ketishiga olib kelgan.

Tekshirish natijalarining ko’rsatishicha, buzilishning asosiy sababi konstruktsiyalarni hisoblash va binoni tiklash jarayonidagi buyurtmachi tomonidan mablag’ni tejash uchun qilingan harakat natijasida yo’l qo’yilgan nuqsonlar bo’lgan. Qurilish jarayonida loyihada ko’rsatilgan ustunning diametri 800 mm o’rniga 600mmga keltirilgan, ustunga qo’yilishi lozim bo’lgan 16 dona armatura o’rniga 8 ta qo’yilgan. Plitaning kapitel (ustunning kengaytirilgan qismi) ustidagi ishchi armaturasi betonlash jarayonida plitaning markazi tomoniga 5sm surilgan (betonning himoya qatlami 10 smni tashkil qilgan). Ustunning kapiteli va uning ustidagi plita alohida betonlanib, o’zaro birikma hosil qilinmagan va birgalikda ishlashi ta’minlanmagan. Buzilishdan oldinroq, ustunning balandligi bo’ylab o’yiqlar hosil qilingan va bu kesim yuzasini yanada kichiklashishiga olib kelgan. Ta’kidlash kerakki, binoning barcha konstruktsiyalarini ko’rib chiqib, nuqsonlarni o’rganib binodan foydalanish uchun ekspert tomonidan ijobiy xulosa berilgan. Ko’plab insonlar qurbon bo’lgan sabablardan biri, nuqsonlarni binoning konstruktiv xavfsizligiga ta’sirini etarli darajada o’rganilmaganligidir. Ko’pchilik tadqiqotchilarning ishlarida  mavjud bo’lgan nuqsonlar va ularning oqibatlarini baholash ko’rsatilgan. Agar o’yiqlar siqiluvchi zonada bo’lsa konstruktsiyaning yuk ko’tarish qobiliyati pasayadi, agar cho’ziluvchi zonada bo’lsa, konstruktsiyaning yuk ko’tarish qobiliyatiga ta’sir qilmaydi, lekin bikrlikni pasaytiradi. Bunday yondoshish shartli bo’lib, nuqsonlarni konstruktsiyaning kuchlanganlik-deformatsiya holatiga ta’sirini baholab bera olmaydi.
Turli binolar va inshotlarni qurish va ekspluatatsiya qilish jarayonida ularning shikastlanishi va buzilishi ro’y berishi mumkin. Qurilish ob’ektlarida yuk ko’taruvchi konstruktsiyalarni  tekshirish natijalari yoki avariya holatlarining tahlili shuni ko’rsatdiki, mazkur holni yuzaga keltirgan kamchiliklar konstruktsiyani tayyorlash bosqichi yoki qurilish jarayonida ro’y bergan. Avariya holatlarining asosiy sabablari (ayrim manbalarda 60% gacha) loyihalardan chetlashish yoki qurilishdagi oddiy braklar natijasidir. Ushbu sabablarga ko’ra sodir bo’ladigan avariyalar o’rtacha 38-40%ni tashkil qiladi.


     Perelmuterning tadqiqotlariga ko’ra  ro’y bergan avariya holatlarining statistik tahlili shuni ko’rsatadiki,  “noto’g’ri loyihaviy echim” natijasidagi nuqsonlar keyingi yillarda ortib bormoqda. Ushbu holda loyihachilar noqulay vaziyatda qolmoqda, chunki avariyaning sabablari darhol ma’lum bo’lmasa, uni aniqlash qiyinchilik tug’dirgan hollarda loyihani batafsil tahlil qilish osonroq.. Natijada loyihadagi kichik xatoliklar ham (garchi ushbu xatolik avariya sababchisi bo’lmasada) ekspertiza tomonidan aniqlanib, avariya sabablarini tahlil qilish bayonnomasida qayd qilinadi.

Tadqiqotlar yordamida V.T. Grozdovning aniqlashicha, temir beton konstruktsiyalarning asosiy nuqsonlariga quyidagilar kiradi: 

-turli sabablarga ko’ra loyihagiga nisbatan beton mustahkamligining kam bo’lishi;

-ishchi armaturaning yuzasi va klassi loyihaga mos kelmasligi;

-armatura joylashishining loyihadagidan farqlanishi;

-betonlanadigan choklarning sifatsiz o’rnatilishi;

-beton strukturasining buzilishi.

Hozirgi zamon qurilishida beton zavodlarda tayyorlanib, qurilish maydoniga avtomobil  transporti yordamida keltiriladi. Tsementning gidratatsiyasi suv bilan aralashtirilgani zahotiyoq boshlanadi. Betonning uzoq vaqt aralashtirilishi uning sifati yomonlashishiga olib keladi. Beton qorishmasini tashish muddati atrof muhitning temperaturasi, hamda tsementning aktivligiga bog’liq bo’lib, 45 minutdan 2 soatgacha bo’ladi. Agar tashish muddati me’yordagidan ortib ketsa, betonning mustahkamligi va deformativ xossalari keskin yomonlashadi.  S.I. Ivanovning  ishlarida ta’kidlanadiki, GOST 18105 da  ko’rsatilgan betonning o’rtacha mustahkamligi va o’zgaruvchanligini aniqlash usuli monolit binolarni tiklashda beton mustahkamligini nazorat qilish uchun ishonchlilikni ta’minlamaydi. Mazkur standartning 2.1 punktida monolit konstruktsiyalarni tayyorlashda nazorat kublari yordamida qurilish maydonida mustahkamlik tekshirilganda sutka davomida kamida bitta namuna olish kerakligi  ko’rsatilgan, ushbu standartning 3.6 punktida esa beton mustahkamligining variatsiya koeffitsienti tayyorlovchi korxonaning beton qorishmasini sifatiga qarab aniqlash ko’rsatilgan. Ko’p marta takrorlanadiki, ushbu punktlar xatodir va loyihada ko’rsatilgan konstruktsiyadagi betonning klassiga mos kelmaydi. Agar bitta qurilish ob’ektiga bir necha zavoddan beton qorishmasi keltirilsa, uning nazorati alohida amalga oshirilishi kerak. Tabiiyki, buni amalga oshirish qiyin. GOST 18105 da monolit binolarni tiklashda buzmasdan sinashni tavsiya qiladi. Ushbu punktda ham muammoli va kam asoslangan qoidalarni keltiradi, chunki monolit binolarning o’ziga xos xususiyatlari keltirilmagan. Masalan har bir ustunning mustahkamligini alohida aniqlash kerakligi to’g’risidagi muhim talab keltirilmagan. Shuningdek monolit binolardagi elastik chetlanish usuli, zarbaviy impuls va plastik deformatsiyalar usuli asossiz ravishda cheklangan. Massiv konstruktsiyalar uchun ushbu usullarning cheklanishi to’g’ri, lekin monolit temir beton binolarda ularning qo’llanilishi maqsadga muvofiqdir.


Bundan tashqarida ko’rsatilgan beton mustahkamligini o’zgaruvchanligi  haqidagi tavsiyanomalarda, so’nggi yillarda o’tkazilgan tadqiqot natijalarini hisobga olinmagan. Ma’lumki, mustahkamlik faqat betonni tayyorlash texnologiyasi va uning tarkibiga emas, balki uni zichlanish sifatiga ham bog’liq. Beton etarli darajada zichlanmasa, uning mustahkamligi ikki barobargacha kamayib ketishi mumkin. Yomon zichlangan betonda g’ovakliklar va o’yiqlarga ega bo’lganligi sababli faqat mustahkamlik emas, unda suv o’tkazmaslik va sovuqbardoshlik ham kamayadi va korroziyaga uchrash ehtimoli ortadi. Qish oylarida betonlash ishlari amalga oshirilganda, betonning sirti muzlab, yuza qismini ishdan chiqarishi, kesimning ishchi balandligi kamayishiga sabab bo’lib, konstruktsiyaning yuk ko’taruvchanligini kamaytiradi. Sifatsiz beton sovuqda qotish xususiyatiga ega bo’lmaydi, uning mustahkamligi loyihaviy mustahkamlikdan  30-50% kam bo’lishi mumkin. Qurilish amaliyotida monolit orayopmaning mustahkamligi kam va deformatsiyasi ortib ketganligi sababli, uni demontaj qilish hollari ham  uchraydi. 


Betonning sifatsiz zichlanishi armatura yoki qistirma detallar zich bo’lgan joylarda ko’proq uchraydi, ushbu nuqson hamda armaturaning himoya qatlami kam bo’lishi birinchi navbatda armaturani korroziyadan himoya qilish va buyumning tashqi ko’rinishini yomonlashishi kabi baholanishi kerak. Uning yuk ko’tarish qobiliyatiga umuman ta’sir qilmasligi esa munozaralidir.


Tasodifiy o’zgaruvchanlikdan tashqari, konstruktsiyadagi betonning mustahkamligi tizimli o’zgaruvchanligi mavjud. Bunday o’zgarish vertikal qoliplanadigan konstruktsiyalar uchun allaqachon aniqlangan bo’lib, uni mos ravishda ish sharoiti koeffitsienti orqali hisobga olinadi. O’tkazilgan eksperimental tadqiqotlarga ko’ra, vertikal betonlanadigan ustunlarning yuqori qismida beton mustahkamligining kamayishi 10-12% ni tashkil qiladi.


Keyingi yillarda qurilish ob’ektlaridagi tadqiqotlar vertikal konstruktsiyalarning sirtidagi 5sm chuqurlikkacha betonning mustahkamligi kamayganligi kuzatildi. Ushbu hol betonning mustahkamligi tasodifiy yoki qaysidir qonuniyat asosida o’zgaruvchanligini bildiradi. Buning sababi to’la aniqlanmagan va ularni hisobga olish uslubi ham ishlab chiqilmagan.


Avariya bo’lgan binolarni tahlil qilinganda, ishlab chiqarishdagi yana bir kamchilik aniqlandi: armatura yomon ankerlangan va uning holati loyihadagiga mos kelmaydi.  Egiluvchi va katta ekstsentrisitetli nomarkaziy siqiluvchi elementlarda betonning himoya qatlami loyihadagidan ko’ra ortib ketsa, ichki juft kuch elkasi kamayganligi sababli,  normal kesimlarning mustahkamligi pasayadi. Himoya qatlami kamayib ketganda esa mustahkamlik ortadi, lekin kirishish deformatsiyasi natijasidagi darzlarning hosil bo’lishiga olib kelib, suv- bug’ aralashmasi yoki agressiv gazlar armaturaning sirtiga ta’sir qiladi va korroziyaga uchratadi. Undan tashqari, himoya qatlamining kamayishi olovbardoshlikning ham kamayishiga sabab bo’ladi. Egilishga ishlaydigan konstruktsiyalarda armaturaning bir tomonga surilishi natijasida egiluvchi zo’riqishlarga burovchi zo’riqish ham qo’shiladi.  Monolit uysozlikda konstruktsiyaning alohida uchastkalarida armaturaning ochilib qolish hollari uchraydi. Siqilishda  himoya qatlamining o’zgarishi bo’ylama kuchlar uchun qo’shimcha ekstsentrisitet hosil qiladi (geometrik o’qning surilishi tufayli) va ustunning mustahkamligi kamayishiga olib keladi. Ushbu nuqsonlarning ta’siri katta ekstsentrisitetli siqiluvchi elementlarda yanada ortadi.


 Binolarni tiklashda, ta’mirlashda va rekonstruktsiyalashda  tomyopma va orayopmalarda muhandislik kommunikatsiyalari uchun qo’shimcha teshiklar ochiladi. Ushbu hol ham ularning yuk ko’tarish qobiliyati va deformatsiyalanuvchanligiga ta’sir qilishi mumkin. Qurilish amaliyotida armaturani “ekvivalent” almashtirish degan tushuncha bor va bunday tadbir ko’p uchraydi. Lekin egiluvchi elementlarda ikkita cho’ziluvchi armaturani bitta katta diametrli armatura bilan almashtirish darzbardoshlikni kamayishiga olib kelishi mumkin. Bundan tashqari, katta diametrli sterjenlardan foydalanish uning og’irlik markazi neytral o’q tomonga surilishiga olib kelib, betonning himoya qatlami ortishini ham hisobga olsak ushbu surilish yana ham ortadi. Bularning hammasi konstruktsiyaning yuk ko’tarish qobiliyati kamayishiga sabab bo’ladi. Shunga o’xshash oqibat katta ekstsentrisitetli ustunlarda ham uchrashi mumkin. Armaturalash etarli bo’lmagan hollarda konstruktsiyaning yuk ko’tarish qobiliyati kamayib, solqiligi ortadi, normal darzlarning ochilishi xavfli ko’rinish oladi, natijada ishchi armaturada va betonning siqiluvchi zonasida kuchlanish ortadi. U holda, mustahkamlikning yoki bo’ylama armatura yuzasining  kamayishi egiluvchi elementlar normal kesimlarining deyarli proportsional kamayishiga olib kelib, ularning darzbardoshligi va bikrligi kamayishiga sabab bo’ladi.

 
Balka va plitalar tayanch uchastkalarining mustahkamligi noto’g’ri ko’ndalang armaturalash natijasida kamayishi mumkin. Ba’zan xomutlarning loyihadagi diametri kattaroq diametrdagi armaturalar bilan almashtiriladi va ularning qadami kattalashtiriladi. Ushbu tadbir natijasida xavfli qiya darzlar ko’ndalang armaturalar oralig’ida hosil bo’ladi va xomutlar etarli samara bermay qoladi. Birinchi xomutning   tayanchdan uzoq bo’lishi ham shunday natijaga olib kelishi mumkin. Agar bo’ylama armaturalarga xomutlar sifatsiz payvandlangan bo’lsa, xomutlarning ankerlanishi yomonlashadi va betonning ichida uning siljishiga sabab bo’lishi mumkin.


Ustunlarda bo’ylama armaturalarni kichikroq diametrligi bilan   ekvivalent almashtirilishi qo’shimcha ko’ndalang sterjenlar qo’yilishini talab qiladi. Ushbu talabning bajarilmasligi, bo’ylama armaturaning ustivorligi yo’qolishiga, ko’ndalang deformatsiyalar natijasida siqiluvchi betonning buzilishiga va natijada ustunning erta buzilishiga olib kelishi mumkin.

Ekspluatatsiya jarayonida mexanik ta’sirlar natijasida (konstruktsiyaga biror narsani mahkamlash va hokazo) betonda shikastlanishlar va o’yiqlar hosil bo’lishi mumkin. Siqiluvchi zonadagi shikastlanish konstruktsiyaning yuk ko’tarish qobiliyatini kamayishiga olib keladi. Cho’ziluvchi zonadagi shikastlanishlar yuk ko’tarish qobiliyatini kamaytirmasada, uning bikrligini va darzbardoshligini kamaytiradi.


Turli sabablarga ko’ra orayopma plitalarida darzlarning ochilish eni kattalashishi armaturaning korroziyasiga sabab bo’lishi mumkin. Temir beton konstruktsiyalarni betonlash jarayonida turli ko’rinishdagi ishchi choklar hosil bo’ladi. Mazkur choklar konstruktiv elementlar oralig’ida monolit yoki yig’ma monolit binolarda uchraydi, yoki u yoki bu sabablarga ko’ra tanaffuslar bilan betonlanadi. 

Aniq tadqiqot natijalarida ko’rsatilishicha, ishchi choklar anomal zona bo’lib, betonning sifati atrofidagi konstruktsiyalarga nisbatan pastroq bo’ladi.  Ularning guvohlik berishicha, betonlashdagi tanaffus, ishchi chok mustahkamligini 30-52 % kamayishiga olib kelishi mumkin. Choklarning mustahkamligi kamayishi dastlabki 5-6 soat mobaynidayoq kuzatiladi. Tanaffus 5-7 sutka bo’lganda dastlabki 5-6 soatlik tanaffusga nisbatan ham beton mustahkamligining kamayishi keskin o’zgarmaydi.

Ushbu natijalar olingan choklarda betonlash oldidan yaxshilab tozalangan va namlangan bo’lib, nuqsonsiz hisoblangan choklar qatoriga kiradi. Real sharoitlarda esa choklarni betonlashga tayyorlash qoniqarsiz ahvolda bo’ladi. Bir necha diagnostik usullar qo’llanilishiga qaramay, hozirgi kungacha ularni baholashning uslubi ishlab chiqilmagan va mavjud emas.

Shunday hollar uchraydiki, tsement va to’ldiruvchilar ularni tashish vaqtida  ifloslangan bo’ladi. Natijada betonning strukturasi shakllanishiga va mustahkamligiga salbiy ta’sir qiladi. Betondagi o’yiqlarning o’lchamlari 20-50 mmni, hatto undan ham ko’proqni tashkil qilishi mumkin. Bu esa ayrim hollarda armaturani ochilib qolishiga ham sabab bo’ladi. Shuni ham alohida ta’kidlash kerakki, betondagi zararli qo’shimchalarning ta’siri bir oy, hatto yillab davom etishi mumkin. Ularni darhol aniqlab bo’lmasligi qo’shimcha muammolarni paydo qiladi. Qurilish amaliyotida etarli bikrlikka ega bo’lmagan qoliplardan foydalanish hollari uchrab turadi. Bunday hollarda beton qorishmasini yotqizish jarayonida deformatsiyalanib, uning loyihaviy o’lchamlari o’zgarib qoladi. Qolipning deformatsiyalanishi armaturabop karkaslar va to’rlarning siljishiga natijada konstruktsiya yuk ko’tarish qobiliyatining o’zgarishiga olib keladi. Undan tashqari, konstruktsiyaning xususiy og’irligi ham ortadi. Monolit temir betonda agar opalubka zich bo’lmasdan, tsement qorishmasi uning orasidan oqadigan bo’lsa, betonning mustahkamligi kamayishiga konstruktsiyaning o’tkazuvchanligi ortib, armaturaning korroziyaga uchrashiga olib kelishi mumkin. Qurilishdagi avariyalar yoki shikastlanishlarning sabablari kamdan- kam hollarda yagona bo’ladi. Shuning uchun ularga kompleks yondoshish maqsadga muvofiqdir.

Nuqsonlar ta’sirini baholash metodikasi
Qurilishning dolzarb vazifalaridan biri-nuqsonlarning temir beton konstruktsiyalarning yuk ko’tarish qobiliyati va deformativ xossalariga ta’sirini baholash metodikasini ishlab chiqishdir. Betonning siqilishga hisobiy qarshiligi pasayishi, siqiluvchi zona balandligining ortishiga  hatto ushbu qiymat chegaraviy qiymatidan ham ko’payib ketishi natijasida rigelning normal kesimi “ortiqcha armaturalangan” kesimga aylanib qoladi va unda cho’ziluvchi armaturaning qarshiligidan to’la foydalanilmaydi. U holda beton hisobiy qarshiligining 2 barobar pasayishi, egiluvchi elementlar yuk ko’tarish qobiliyatini 10-12%ga pasaytiradi. Beton mustahkamligining pasayishi, bo’ylama va ko’ndalang armaturalar yuzasi o’zgarishining turli konstruktsiyalarning kuchlanganlik- deformatsiya xossalariga ta’sirida ko’rsatilgan. Bunday yondoshish nazorat hisoblarini bajarmasdan, konstruktsiyalardagi nuqsonlarning ularning yuk ko’tarish qobiliyatiga va deformatsiyalanishiga ta’sirini aniqlash vaqtni tejashga yordam beradi.

Agar konstruktsiyalar sirtida mustahkamligi past qatlamlar mavjud bo’lib, ular himoya qatlami o’lchamidan katta bo’lsa, kesimni to’laligicha mustahkamligi past qatlamga teng deb hisoblash mumkin, yoki kesimning o’lchamlarini kamaytirib, uni mustahkamligi yuqori qismidan iborat deb hisoblash tavsiya qilinadi. Nuqsonlar va loyihadan chetlanishlar konstruktsiyalarni loyihalashda bilvosita hisobga olinadi. Buning uchun konstruktsiyalarni birinchi va ikkinchi guruh chegaraviy holatlar bo’yicha hisoblaganda, materiallarning hisobiy qarshiligi normativ qiymatlarini mos keladigan koeffitsientlar yordamida hisoblanadi.Undan tashqari, binoning mas’ulligini hisobga oluvchi  ishonchlilik koeffitsientlari hamda tegishli ish sharoiti koeffitsientlari qo’llaniladi. Ayniqsa hisoblashda e’tiborga olinmagan konstruktsiyalarga namlikning ta’siri, temperatura va boshqa omillarning ta’sirini hisobga oluvchi koeffitsientlardan foydalaniladi.

Bunday yondoshish konstruktsiyaning nuqsonlar bilan haqiqiy ishlashi loyihadagidan farqlanishini hisobga olmaydi. Masalan, ishchi choklar sifatsiz beton bilan to’ldirilganda, orayopma plitasi va bikrlik diagfragmalari orasidagi choklarda eguvchi moment va ko’ndalang kuchlar ta’sirida bikrlik sezilarli darajada kamayadi. Kesimning birikishi bikr emas sharnirliga yaqin bo’lib qoladi. Bu esa karkasning ishlashi qavatlararo orayopma konstruktsiyalari hamda ekspertiza tomonidan tasdiqlangan binoni ishlash modeliga nisbatan o’zgaradi. Karkasning ishida loyihada ko’zda tutilmagan butunlay boshqacha ishlash sxemasi paydo bo’ladi. Tizimdagi solqiliklar ortadi. Qavatlarning soni qancha kam, loyihaviy bikrlik qancha katta bo’lsa, solqilikning miqdori shuncha katta bo’ladi. Qavatlararo orayopmalarning ham ishlash sxemasi o’zgaradi: tayanch kesimidagi momentlar sakram momentlariga taqsimlanadi. Undan tashqari, korroziyaga qarshi himoya pasayishi munosabati bilan nuqsonlar paydo bo’lgan zonada konstruktsiyaning uzoq muddatga chidamliligi kamayadi. Aslida ekspertizada binoning konstruktiv tizimi o’zgarishini qayd qilish yoki binoning loyihaviy ishini ta’minlash, choklarni ta’mirlash yoki kuchaytirish lozim. Lekin bunday ishlar amalga oshirilmaydi. 

Yaqin vaqtlargacha konstruktsiyalardagi nuqsonlar va shikastlanishlarni faqat qayta tiklash va kuchaytirish ishlaridagina amalga oshirish shart edi. Lekin 2010 yilda kuchga kirgan “Bino va inshootlarning xavfsizligi to’g’risidagi” texnik reglamentning 4-ilovasida binoning haqiqiy ishini aks ettirish maqsadida, geometrik o’lchamlardagi farqlanishlarni hisobga olish ko’rsatilgan. Ruxsat etilgan farqlanishlarning maksimal qiymati eng noqulay sxemadagi yuklama kabi tanlanadi. Qurilishda ro’y berish mumkin bo’lgan nuqsonlarning barchasini hisobga olinsa, konstruktsiyalarning yuk ko’tarish qobiliyati 50%gacha pasayadi. Lekin ushbu nuqsonlarni barchasini loyihalash paytida hisobga olish ham to’g’ri natijani bermaydi. Agar hisobga olinmasa, ro’y berishi mumkin bo’lgan avariyalarga loyihachilar aybdor deb hisoblanadi. Ushbu reglamentning 7- punkt 4- bandida ta’kidlanishicha, xavfsizlikni ta’minlash uchun qurilish konstruktsiyalarining vertikallikdan og’ishlarini hisobga olish kerak. Ushbu bahoni loyihalash jarayonida hozirgi kunda amal qilayotgan standartlar yordamida bajarishning iloji yo’q. Ustunlarning vertikallikdan og’ishi bo’ylama kuchlar ta’sir qilganda, qo’shimcha ekstsentrisitet hosil qiladi va qiyshiq nomarkaziy siqilish hosil qiladi hamda karkasning yuk ko’tarish qobiliyatini pasaytiradi.

Ustunlarni vertikallikdan og’ishini yuk ko’tarish qobiliyatiga ta’sirini aniqlashda ushbu ustunlarni alohida ko’rib chiqish mumkin emas. Temperaturaviy blok doirasida karkasning fazoviy ishini hisobga olish kerak. Bino karkasining fazoviy ishini ta’minlashda orayopma disklarning monolitligi va ularning ustunlar bilan bog’lanishi muhim rol o’ynaydi. Karkasli binolardagi ustunning vertikallikdan og’ishini ta’sirini hisobga olish aniqlangan. Agar ustun bitta qavat doirasida vertikallikdan 

 qiymatga og’ishga ega bo’lsa, u holda ustunning yuqori qismiga ta’sir qilgan 

 kuch ikkita ta’sir etuvchiga ajratiladi: og’ma, ustunning bo’ylama o’qi bo’ylab ta’sir qiladigan, 

 vertikalga nisbatan ustunning og’ish burchagi) va gorizontal, 

 kichkina bo’lganligi uchun 

 deb qabul qilish mumkin hamda hisoblarda faqat   qo’shimcha gorizontal zo’riqish 

ni hisobga olinadi. Shunday qilib,  vertikallikdan og’ishgan ustunli ramalarni hisoblashda oddiyroq ekvivalent rama tanlash mumkin, bunday ramaning ustunlari vertikal bo’lib, ularga qo’shimcha gorizontal kuchlar ta’sir qiladi deb hisoblanadi: 
[image: image27.wmf]H

l

F

F

h

/

D

=

 (bu erda 
[image: image28.wmf]H

-qavatlar balandligi). Karkas tekis ramalarining biriga gorizontal kuchlar ta’sir qilishi temperaturaviy blok  doirasida fazoviy karkasning siljishiga olib keladi.

Nuqsonli konstruktsiyalar tekshirish uchun hisoblashga muhtoj bo’lib, hozirgi kunda maxsus kompyuter dasturlari yordamida hisoblanadi. Quruvchi - muhandislar har doim ham yuklama ostidagi konstruktsiyaning haqiqiy ishini va ayrim hollardagi xavflilik darajasini to’la tasavvur qila olmaydilar. Hisoblaganda shunday hisob modelini tanlash kerakki, u konstruktsiyaning kuchlanganlik-deformatsiya holatiga ta’sir qiladigan barcha omillarni hisobga olgan bo’lsin. Hisob modelini shakllantirishda, zarur bo’lgan hollarda ayrim nochiziqli bog’lanishlarni ham hisobga olish lozim (element yoki tizimning geometrik yoki fizik nochiziqliligi, konstruktsiya deformatsiyasining unga ta’sir qilayotgan yuklamalarga ta’siri).

Geometrik va fizik nochiziqlilik ta’sirini aniqlash zamonaviy bino va inshootlarning foydalanilayotgan hisobiy  sxemalarida unchalik murakkab emas. Murakkablik esa mazkur hisoblarni bajargandan keyin boshlanadi. Chunki tizimning turli hollari uchun bajarilgan nochiziqli hisoblarni to’g’ri qo’llash muammo hisoblanadi. Ko’pchilik imkoniyatlardan bitta  aniqlovchini ajratib olish qiyin bo’ladi.

Ko’pchilik ommaviy hisoblashlar shunday hisobiy sxemalarda amalga oshiriladiki, bino yoki inshootning haqiqiy ishini aks ettirgan deb hisoblash qiyin. Bunday hollarda, o’rtacha tuzatish koeffitsientlaridan foydalanib hisoblashni muvofiqlashtiriladi. Mazkur koeffitsientlar eksperimental tadqiqotlar yordamida tasdiqlanadi. Bunday sharoitda statik va dinamik yuklamalarni hisoblash amalga oshiriladigan murakkab hisobiy sxemalarga shubha bilan qarash ham o’rinlidir.

Ta’kidlash joizki, me’yoriy talablar ma’lum hisobiy sxemalarga asoslangan bo’lib, uning universal deb qabul qilinishi ham maqsadga muvofiq emas. Agar me’yoriy talablar shubha ostiga olingan hisobiy sxemalarga asoslangan bo’lsa, aniqlashtirilgan hisobiy sxemalar bo’yicha hisoblash iqtisodiy jihatdan noqulay echimlarga sabab bo’ladi. 

Evrokodda  maxsus ilova bo’lib, unda u yoki bu parametrlarni asoslash uchun eksperimental qiymatlarni qayta ishlash qoidalari keltirilgan, ya’ni hisobiy modellarni asoslash qoidalari asosida ushbu muammoni echish yo’llari ko’rsatilgan. GOST 54257-2010 “Qurilish konstruktsiyalari va zaminlarning ishonchliligi Asosiy qoidalar va talablar” (Rossiya) foydalanish uchun kiritildi. Shundan keyin minimal ishonchlilik koeffitsientlarining qiymatlari oshirildi. Ushbu qoidalar qurilish konstruktsiyalarining kuchlanganlik-deformatsiya holatiga nuqsonlarning ta’sirini aniqlashning usullaridan biridir.

Hisoblash dasturlari rivojlanishi jarayonida ko’p elementli konstruktsiyalarning har bir detalining parametrlari hisobga olinishi munosabati bilan hisoblash modelidagi noaniqliklar ko’payib bormoqda. Dastlabki ma’lumotlarning aniqligi natijaga ta’sir qilishini hisobga olinsa oddiyroq hisob modellarini qo’llash maqsadga muvofiqdir. Modellashtirishning mazkur xususiyati dastlabki ma’lumotlar kamligi natijasida informatsiyaning yo’qotilishi hisobiy sxemaning aniqligini orttirish yo’li bilan qoplanadi.

Nazariy - matematik  sinov
Ayrim hollarda, temir beton konstruktsiyalarning mustahkamligi va deformatsiyalanuvchanligiga betonning mustahkamligi va armatura yuzasining ta’sirini tezda aniqlash zaruriyati paydo bo’ladi. Bunday hollarda egiluvchi elementlarning mustahkamligi va deformatsiyalanuvchanligini tayyorlashdagi nuqsonlarni hisobga olish, grafik va diagrammalardan foydalanib, ularning yuk ko’tarish qobiliyatlarini aniqlash mumkin bo’ladi. 

Tajribaviy va nazariy ma’lumotlarni taqqoslash  ularning bir-biriga mos kelishini ko’rsatar ekan, yuqorida ko’rsatilgan metodika asosida sonli eksperiment o’tkazish maqsadga muvofiqdir. Temir beton konstruktsiyalarni tayyorlash jarayonida ko’p uchraydigan nuqsonlarni kuchlanish va deformatsiya ta’sirida ishlaydigan elementlarga ta’sirini aniqlash uchun ishlab chiqilgan dastur asosida matematik eksperiment o’tkazildi. 

Mazkur eksperimentda, konstruktsiyani tayyorlashdagi nuqsonlarning bir sakramli statik aniq va ko’p sakramli statik noaniq balkalarning mustahkamlik va deformativ xossalariga ta’sirini aniqlash ko’rib chiqilgan. Har bir konstruktsiya uchun matematik eksperiment uch qismdan iborat bo’ldi.

Har bir qismning maqsadi turli ko’ndalang kesimli egiluvchi temir beton elementlarni mustahkamligi va deformatsiyalanuvchanligiga ishchi armatura yuzasining o’zgarishi (armaturalash intensivligi), bo’ylama armaturaning himoya qatlamining miqdori hamda betonning siqilishga mustahkamligi loyihadagi mustahkamlikka mos kelmasligi kabi nuqsonlarning ta’sirini aniqlashdan iborat edi.

Bir sakramli balkalarning ko’ndalang kesim o’lchamlari 16-rasmda ko’rsatilgan. Ikki sakramli balkalar 16- rasmda tasvirlangan. Balkalardagi betonning klassi V20, armaturaning klassi esa A-III. Ikki sakramli balkalarda bo’ylama ishchi armaturaning loyihaviy qiymati As= 7,63sm2 (3Ø18, μ=1.03 %), tayanchda As= 11,40 sm2 (3Ø22, μ=1.54 %) 

Bir sakramli va ikki sakramli balkalarni bo’ylama armaturalash 3,39 sm2 dan (3 Ø 12, μ=0,46 %) dan 30,54 sm2 (3 Ø 36 μ=4,13 %)gacha o’zgartirildi.

Balkalarga amaliyotda ko’p uchraydigan teng taqsimlangan yuklama ta’sir ettirildi. Armatura holatining diagrammasidan olindi va 4- jadvalga kiritildi. Diagrammaning tashqi ko’rinishi 17-rasmda keltirilgan. Betonning xossalariga mos keluvchi polinom koeffitsientlari, betonning mustahkamlik va deformativ xarakteristikalaridan olindi va 5- va 6- jadvallarga kiritildi. Approksimatsiyalangan diagrammaning tashqi ko’rinishi 18-rasmda keltirilgan. 

Taklif qilingan metodika asosida bajarilgan hisoblarning natijasida, normal kesimlarning kuchlanganlik-deformatsiya holatining parametrlari haqidagi ma’lumotlar va nuqsonli temir beton elementlarning mustahkamligi va deformatsiyalanuvchanligi aniqlandi. Yuk ko’tarish qobiliyatini yo’qotish mezoni sifatida siqiluvchi beton va bo’ylama cho’ziluvchi armaturaning chegaraviy qiymatlari olindi. Bir sakramli balkaning solqiliklari nuqsonsiz elementlar buzuvchi yuklamasining 70% icha qabul qilindi.

16 - rasm.  Matematik modellashtirilgan elementlarning ko’ndalang kesim turlari

17 - rasm.  A-III klassdagi armaturaning σs-εs diagrammasi
4 - jadval
A-III klassdagi armatura uchun xarakterli nuqtalaridagi σ-ε ning sonli qiymatlari
	Nuqtaning tartib raqami
	εsx105
	σs MPa

	1
	0
	0

	2
	200
	400

	3
	2500
	400

18 - rasm. Turli klassdagi betonlar uchun σb-εb ning nazariy bog’lanishlari
5- jadval 

Polinom koeffitsienti ak ning ikkinchi guruh ikkinchi guruh chegaraviy holatlar bo’yicha hisoblash uchun qiymatlari
	Beton
ning klassi
	a1
	a2
	a3
	a4
	a5

	B1O
	4,2
	-6,9
	5,4981
	-2,0961
	0,2981

	V15
	3,735
	-5,594
	4,2069
	-1,5718
	0,2239

	V20
	3,26
	-4,326
	3,0481
	-1,1582
	0,1761

	V25
	3
	-3,704
	2,5958
	-1,0796
	0,1878

	vzo
	2,75
	-3,061
	2,0562
	-0,9293
	0,1842

	B35
	2,55
	-2,65
	1,8963
	-1,0425
	0,2463

	B40
	2,35
	-2,145
	1,5012
	-0,9674
	0,2612

	B45
	2,24
	-1,847
	1,2036
	-0,8263
	0,2296

	B50
	2,08
	-1,557
	1,0677
	-0,7814
	0,1917


6- jadval
  Ikkinchi guruh chegaraviy holatlar bo’yicha hisoblashda betonning  mustahkamlik va deformativ xarakteristikalari
	Beton
ning klassi
	Rb, MPa
	E MPa
	εbR x105
	εbu X 105
	βu

	BIO
	7,5
	16200
	170
	440
	0,53

	V15
	11,0
	20700
	173
	414
	0,58

	V20
	15,0
	24300
	175
	389
	0,63

	V25
	18,5
	27100
	178
	364
	0,68

	VZO
	22,0
	29300
	180
	338
	0,73

	V35
	25,5
	31000
	183
	313
	0,78

	V40
	29,0
	32400
	185
	288
	0,83

	V45
	32,0
	33800
	188
	263
	0,88

	V50
	36,0
	35100
	190
	237
	0,93


Beton himoya qatlami o’zgarishining mustahkamlikka ta’siri
Ko’p sakramli statik noaniq balkalarning yuk ko’tarish qobiliyatiga ishchi armatura joylashgan tayanch yoki sakramdagi betonning himoya qatlamining qiymati ta’sir qiladi. Ta’kidlash kerakki, maksimal yuklamaning kamayishi himoya qatlamiga teskari proportsional ravishda chiziqli o’zgaradi. (19-   va 20-rasmlar). Tayanch armaturasi loyihaviy holatda bo’lganda, bo’ylama armatura himoya qatlamining har ikkala sakramda ham chegaraviy yuklamani 35% pasayishiga olib keladi. Agar bitta sakramda armaturaning joylashishi shuncha qiymatga chetlashsa, tayanchda himoya qatlami maksimal qiymatga ega bo’lganda chegaraviy yuklama 25%ga pasayadi.

19-rasm Tayanch va sakramda ishchi armaturaning himoya qatlami loyihadagiga nisbatan o’zgarganda chegaraviy yuklamaning o’zgarishi
Bo’ylama ishchi armaturalarning himoya qatlami tayanchda 0,51•h0sakr gacha oshirilsa, sakramdagi armatura loyihaviy holatda bo’lganida har ikkala sakramda chegaraviy yuklama 30% gacha kamayadi. Faqat bitta sakramda ishchi armatura loyihaviy holatda bo’lmay, tayanch armaturalari loyihaviy holatda bo’lsa, chegaraviy yuklama 25% ga kamayadi. 

Bir vaqtning o’zida tayanchdagi va sakramdagi armaturalar loyihaviy holatda bo’lmasa, chegaraviy yuklama katta miqdorga kamayadi, masalan himoya qatlami 0,51•h0 sakr bo’lsa, yuklama loyihadagidan 55% ga kamayadi. Agar faqat bitta sakramda bo’ylama ishchi armatura loyihadagidek bo’lmasa, chegaraviy yuklama 45% ga kamayadi, chunki sakramlar orasidagi zo’riqishlar qayta taqsimlanadi.

20-rasm Tayanch va sakramda (faqat bitta sakramda) ishchi armaturaning himoya qatlami loyihadagiga nisbatan o’zgarganda chegaraviy yuklamaning o’zgarishi
Ekspluatatsiya qilinayotgan ayrim binolarda temir beton konstruktsiyalarni qirqib, ikkita kvartira orasida eshik ochib olishlar, kvartiraning pod’ezdagi eshigidan tashqari qarama- qarshi tomonidan ortiqcha eshik ochib olishlarga barcha viloyatlarda duch kelindi. Bunday noqonuniy ishlar hozircha hech qanday salbiy oqibatlarga olib kelmagan bo’lsada binoning fazoviy bikrligini va natijada zilzilabardoshligini kamayishiga sabab bo’ladi.
II. Soha iqtisodiyoti
Zilzilalar oqibatlarini  iqtisodiy   tahlil qilish
Planetamizda hozirgacha yuz bergan kuchli zilzilalar oqibatida millionlab insonlar nobud bo’lganlar, binolar va inshootlar qulagan, shahar va qishloqlar vayronaga aylangan, ko’p hollarda shikastlangan, katta yong’inlar hosil bo’lishi natijasida talofat ko’rilgan, er yorilishi oqibatida er osti suv trubalari yorilib suv toshqinlari yuzaga kelgan, ham moddiy ham ma’naviy zarar etkazilgan. Xalqaro tashkilot  YuNESKOning bergan ma’lumotiga ko’ra,  1980-1995 yillar davomida  er yuzida 56 marta er qimirlashi qayd etilgan, ulardan keltirilgan zarar 36,4 mlrd. dollarni tashkil qilgan (suv toshqinlaridan 22 mlrd., bo’ronlardan 19,9 mlrd.  dollar). 

Dunyo miqyosida  har yili  taxminan 300 mingdan ortiq zilzila sodir bo’ladi. Ularning ko’pchiligi kuchsiz bo’lganligi, ayrimlari aholi yashash joylaridan uzoqda sodir bo’lganligi uchun moddiy va ma’naviy zarar etkazmaydi. Lekin mazkur  zilzilalarning yuzga yaqini bino va inshootlarning buzilishiga, shikastlanishiga va eng achinarlisi odamlarning qurbon bo’lishiga sabab bo’lmoqda.  O’tgan yigirmanchi asrning eng kuchli zilzilalaridan biri  1920  yili Xitoyda sodir bo’lgan zilzila natijasida 200mingdan ortiq kishi qurbon bo’lgan bo’lsa, 1923 yili Yaponiyadagi zilzilada 100 mingdan ortiq kishi hayotdan ko’z yumdi. Ilmiy-texnik taraqqiyot bunday tabiiy ofat oldida ojizlik qilmoqda. Shundan yarim asr o’tgan bo’lishiga qaramay, 1976 yili Tyan-Shan zilzilasida 250ming kishi qurbon bo’lgan. Shuningdek Italiya, Yaponiya, Eron, AQSh (Kaliforniyada) va boshqa mamlakatlarda sodir bo’lgan tabiiy ofat natijasida, minglab kishilarning hayotdan ko’z yumishi davom etmoqda. Jumladan 1988 yilgi Armanistonning Spitak, Kirovakan va Leninakan shaharlaridagi zilzila ko’plab kishilarning qurbon bo’lishi bilan birga, turar- joy binolarining buzilib ketishiga olib keldi. 1999 yili  Turkiyaning Izmir shahridagi zilzila natijasida 100 mingdan ortiq kishi hayotdan ko’z yumdi. Ilm- fan sohasida yuksak taraqqiyotga erishgan Yaponiyada ham intensivligi 9 ball bo’lgan zilzilada (2011y.) 10 mingdan ortiq kishi qurbon bo’ldi. 2014 yil  Sankt-Peterburg (Rossiya) quruvchi muhandislar institutining bir guruh olimlari tomonidan sobiq ittifoq davrida nashr etilgan SNiP II-7-81 “Stroitelstvo v seysmicheskix rayonax” nomli qurilish me’yorlari va qoidalarini keskin tanqid qilindi. Hozirgi kunda Rossiyada ham zilzilaviy hududlarda qurilish uchun yangi me’yorlar ishlab chiqilib, shunga amal qilinayotgan bo’lsada, sobiq ittifoq davrida qurilgan binolarni loyihalashda mazkur me’yorlarga amal qilingan. Masalan 1995 yili Rossiya federatsiyasi Saxalin viloyatining shimolidagi Neftegorsk shahridagi zilzilada 4 mingdan ortiq kishi qurbon bo’ldi. Xuddi shu yili Yaponiyaning Kobe shahridagi halokatli zilzila oqibatida 6500dan ortiq kishi halok bo’ldi, moddiy zarar esa 102,5 milliard dollarni tashkil qildi. 

Xitoyda 1976 yilning 28-iyulida  kuchli  10 balli Tyan-Shan zilzilasi sodir bo’ldi. Er yuzida 1,5 metr kenglikdagi va 0,8-1,0 m chuqurlikdagi yoriqlar paydo bo’lgan, xududlarda erning cho’qishi va ko’tarilishi kuzatilgan. Dengiz qirg’og’idagi qishloqlar suv qariga g’arq bo’lgan va katta xududni suv bosgan.  O’sha paytda shahar va shahar atrofidagi xududlarda 3 mln. ga yaqin odamlar yashagan. Ulardan 240 mingga yaqini  zilzila qurboniga aylanganlar, 164 mingdan ko’prog’i jarohat olganlar, deyarli hamma turar-joy binolari va sanoat binolari, ko’priklar buzilgan, vayronaga aylangan, aloqa vositalari ishdan chiqqan. Zilzila chog’ida shahardan 28 ta poezd o’tayotgan bo’lgan, ularning 7 tasi ag’darilib tushgan, qolganlari ham izidan chiqib ketgan, temir yo’l relslari  shikastlangan. Eng muhimi er ostida ishlayotgan 30 ming shaxtyorlarning barchasi qutqarib qolingan.

1988 yilning 7-dekabrida  Armanistonda sodir bo’lgan kuchli zilzila, er yuzini larzaga keltirdi. Armanistonning bir nechta shaharlarida zilzila o’z kuchini ko’rsatdi, ayniqsa  Leninakan, Spitak va Kirovakan  shaharlarini vayronaga aylantirdi.  Zilzila natijasida 400 dan qishloqlar zarar ko’rgan va 20 mingdan ortiq turar-joy binolari vayronaga aylangan, taxminan 70-80 ming qoramol nobud bo’lgan.  10 mingdan ortiq  insonlar vayronalar tagida qolib ketgan, ularni qutqarishni iloji bo’lmagan, 500 ming kishidan ortiq odamlar uysiz-boshpanasiz qolganlar.  Dunyo hamjamiyati yordami bilan tashkil etilgan qutqaruv otryadlari  va ular tarkibida  bo’lgan itlar yordamida 15 mingdan ortiq odamlar qutqarib olingan, 20 mingdan ortiq odamlarning jasadlari  topilgan.   
Aksariyat hollarda, zilzila sodir bo’lgan hududlarda ularning oqibatlarini tahlil qilish natijasida shikastlanishlar va buzilishlarning asosiy sababchisi quruvchilar deb hisoblangan, ko’pincha ushbu fikr to’g’ri bo’lib chiqqan. Lekin ilm-fan, qurilishda texnika va texnologiyalar rivojlangan hozirgi davrda mazkur masalaga ham chuqurroq yondoshish zarur. 

Indoneziyada 2004 yilda   yuz bergan zilzila  eng fojiaviy zilzilalardan biri bo’lib tsunami tarqalishiga ham olib kelgan va 400 mingdan ortiq kishi qurbon bo’lgan.
    Rossiyada 1981-1991 yillarda va boshqa hamdo’stlik mamlakatlarida qurilgan va hozirgi kunda ekspluatatsiya qilinayotgan temir beton konstruktsiyali binolarning deyarli barchasi  SNIP II-7-81 Stroitelstva v seysmicheskix rayonax nomli qurilish me’yorlari va qoidalari asosida loyihalangan.Undan keyingi O’zbekistonda, Rossiyada va boshqa hamdo’stlik mamlakatlarida ishlab chiqilgan qurilish me’yorlari va qoidalari mazkur SNiPning biroz takomillashtirilgani xolos. Ushbu QMQlarda konstruktsiyalarning elastik deformatsiyalanishi asos bo’lib, bunda tizimning deformatsiyaga moyilligi va plastik sharnirlar hosil bo’lishini hisobga oladi. Elementlarning mustahkamligini ular tomonidan normal qiya va fazoviy kesimlarda qabul qilinadigan chegaraviy zo’riqish bo’yicha hisoblanadi. Bunda, seysmik kuchning ta’sirini hisobga oluvchi ish sharoiti koeffitsientlari kiritilgan. Bunday yondoshish shartli ravishda seysmik kuchlarga hisoblashning statik usuli deb hisoblanadi. Ushbu usulning ijobiy va salbiy tomonlari mavjud. Usulning asosiy afzallik tomoni uning soddaligidir. Chunki oddiy statik ta’sirlarda konstruktsiyalarni seysmik kuchlarga hisoblash oson bo’lib, bunday usullarni muhandislik usullari deyiladi. Lekin bunday usulda temir beton elementlarning xossalari hisobga olinmaydi
Er qimilashi ta’siridagi seysmik yuklamani aniqlashda konstruktsiyalarni elastik deformatsiyalanadi deb faraz qilinadi, ulardagi qoldiq deformatsiya, plastik zona va darzlar hosil bo’lishi shartli empirik koeffitsientlar bilan hisobga olinadiki, ular zilzilaning intensivligini, hatto bino elementlarining xossalarini ham hisobga olmaydi.

  Ta’kidlash kerakki, seysmik ta’sirlar natijasida bino konstruktsiyalarining deformatsiyalanishning real sharoiti juda murakkab. Seysmik yuklama binoning dinamik xarakteristikalariga ham bog’liq bo’ladi. Kuchli zilzilalarda konstruktsiyalarda shikastlanishlar paydo bo’lib, ular rivojlana boshlaydi. Natijada uning bikrlik va dinamik xarakteristikalari o’zgaradi. Seysmik ta’sir natijasida bino necha marta seysmik yuklama qabul qilsa (silkinsa), binoning xarakteristikasi shuncha marta o’zgaradi. Demak har bir bosqichda binoning xarakteristikalarini boshqacha deb qarash kerak bo’ladi.  Undan tashqari, zilzilaga qadar binolar xususiy og’irligi,  foydali yuklamalar, gruntlarning tektonik harakati, notekis cho’kish, kirishish va temperaturaviy deformatsiyalar ta’sirida kuchlanganlik-deformatsiya holatida bo’ladi.  Konstruktsiyalarning kuchlanganlik- deformatsiya holatiga seysmik yuklamalar qo’shilishi natijasida qo’llanilgan materiallarning mustahkamlik va deformativ xossalarigina emas, balki binoning dinamik xarakteristikalari ham o’zgaradi. 

Mavjud  qo’llanilayotgan hisoblash usullari yuqorida ko’rsatib o’tilgan omillarni hisobga olmaydi, natijada zilzila ro’y berganda loyihalash jarayonida zilzilaga qarshi ko’rilgan chora-tadbirlar va hisoblashlar konstruktsiyalarning haqiqiy holatini hisobga olmaganligi ko’rinib qoladi. Shuning uchun temir beton konstruktsiyali binolarni zilzilabardoshlikka hisoblash usullarini takomillashtirish zarur.
Yuz berishi mumkin bo’lgan kuchli zilzilalar dunyoning  50 dan ortiq mamlakatiga xavf soladi. Zilzilalarning falokatli oqibatlari insonning muhandislik faoliyatidagi xatoliklaridan kelib chiqadi. Hozirgi zamondagi amal qilinayotgan zilzilabardoshlik nazariyasi dunyo mamlakatlarida 20 asrning o’rtalarida ishlab chiqilgan. AQSh, Yaponiya, Angliya, Frantsiya, Rossiya va boshqa mamlakatlarda temir beton konstruktsiyalarni loyihalashda hisobiy dinamik  modeldan foydalanilgan. Keyingi yillarda Yaponiya, Chili, Indoneziya, Xitoy va Rossiyada ro’y bergan zilzilalar mazkur usulni qaytadan ko’rib chiqish lozimligini ko’rsatdi. Bir necha falokatli zilzilalardan so’ng Yaponiyada mazkur usuldan voz kechildi. Hozirgi kunda Yaponiyada binolar zamonaviy seysmik himoyalovchi vositalar –rezina-metalli tayanchlar, tebranishni dinamik so’ndiruvchilar, tebranishni yutuvchi vositalardan foydalanilmoqda.  


Sirdaryo bo’yida 1620 yili  ko’hna Axsikent shahrida (Namangan viloyati) 8-9 ball kuch bilan sodir bo’lgan zilzila shaharni tamomila vayron qildi. Juda ko’p aholi vayronalar tagida qolib ketdi. Kuchli er silkinishi natijasida Sirdaryo o’zanidan chiqib, tevarak atrofni suv bosgan. Ulkan daraxtlar tomiri bilan qulab tushgan. Takroriy er silkinishlari 6 oy dvom etgan.


Respublikasi hududida eng dahshatli zilzilalardan biri 1902 yil 16 dekabr ertalab soat 1000 da Andijon shahrida ro’y bergan edi. O’sha kuni uchta kuchli turtki shahar va uning atrofini er bilan yakson qildi. Birinchi turtkining quvvati 8-9 ball bo’ldi, oradan 1-1,5 minut o’tgach, quvvati 9 balldan yuqori bo’lgan ikkinchi turtki va taxminan yarim soatlardan so’ng ro’y bergan 8-9 balli uchinchi turtki shaharni butunlay vayronaga aylantirdi. Qayta silkinishlar bir necha oy davom etdi. Dastlabki ikki kun mobaynida er deyarli beto’xtov silkinib turdi. Keyin silkinishlar soni va kuchi asta sekin kamaya bordi. Er silkinishining ba’zan kuchaygan hollari ham bo’ldi. Zilzila 4500 dan ortiqroq kishining yostig’ini quritdi.


Mazkur o’tgan davrlarda Andijonda paxsa, xom g’isht, sinchli va pishiq g’ishtdan tiklangan binolar shaharning asosini tashkil etar edi. Binobarin, binolarning zilzila kuchi ta’siriga bardoshi bir xil emas edi albatta. Zilzila oqibatlari pishiq g’ishtdan tiklangan binolar boshqalariga nisbatan bardoshliroq ekanini ko’rsatdi. Guvala bilan to’ldirilgan sinchli binolar bu borada ikkinchi o’rinda turadi. Zilzilabardoshlik bo’yicha xom g’isht va paxsa devorli binolar ulardan keyingi o’rinlarda turadi.


XX asrning 1946 yil 3 noyabrida sodir bo’lgan Chotqol zilzilasining magnitudasi 7,5, epitsentrdagi kuchi 9 ball bo’lgan. Zilzila O’zbekiston va Qirg’izistonning katta hududini qamrab olib, uning  kuchi Toshkent va Andijonda 7 ball, Karavonda 8, To’xtaqulda 8-9 ballni tashkil etgan.


Yuz bergan zilzila oqibatida Toshkentda ko’pgina g’ishtli binolar shikastlangan. Mutaxasissislarning fikricha. shikastlanish sabablaridan biri - g’isht terish sifatining nihoyatda pastligi hamda antiseysmik choralarning qo’llanilmaganligi bo’lgan. Antiseysmik kamari bo’lmagan qator binolarda bo’ylama devorlar ko’ndalang devorlardan ajralib qolgan. Qorishmaning markasi juda past (10 dan kam) bo’lganidan g’ishtlar bir-biriga yaxshi yopishmagan. Antiseysmik kamari bor binolar deyarli shikastlanmagan.


Poytaxtimizda ro’y bergan Toshkent zilzilasi 1966 yilning 26 aprelida mahalliy vaqt bilan soat 5 dan 23 minut o’tganda sodir bo’ldi. Uning kuchi epitsentrda 8 ball, magnitudasi 5,1, manba chuqurligi 8 km atrofida bo’lgan. Epitsentr shahar markazida joylashgan bo’lib, markazdan uzoqlashgan sari zilzila kuchi kamaya borgan va markazdan 7-8 km narida 5 ball atrofida bo’lgan. Asosiy va shiddatli er silkinishlari 6-8 sekund davom etib, er tubidan kelgan gumbirlagan ovoz er tebranishlari bilan qo’shilib ketgan. Epitsentr zonasida kengligi 2 sm gacha va uzunligi 20 m gacha bo’lgan yoriqlar paydo bo’lgan. Zilzilaning kelib chiqishiga er tubidagi tektonik siniq bo’ylab yuz bergan siljish sababchi bo’lgan.


Gazli zilzilalaridan so’ng o’sha hududning seysmik xaritasi seysmologlari tomonidan qayta ko’rib chiqildi va tegishli o’zgartirishlar kiritildi. Yangi QMQ bo’yicha Gazli 8 balli, Buxoro 7 balli hududga kiritilgan.


Oradan 8 yil o’tgach, 1984 yilning 20 martida Gazlida yana kuchli zilzila sodir bo’ldi. Zilzila epitsentri shaharning shimoliy-g’arb tomonida taxminan 40 km uzoqlikda joylashgan. Zilzila magnitudasi 7,2.


Ko’l yaqinida joylashgan epitsentrda uzunligi 10-15 m, eni 5 sm atrofida er yorilganligi hamda bir qancha loy vulqonchalari hosil bo’lganligi qayd etildi.


Zilzila oqibatida taxta devorli uylardan boshqa hamma binolar qattiq shikastlangan yoki butunlay vayron bo’lgan.


Quyma keramzit-betondan tiklangan uylar seysmik kuchlar ta’sirida kam shikastlangan. Zilzila natijalari bunday binolarning seysmik mustahkamligi g’ishtli va panelli binolarga nisbatan ancha yuqori ekanligini ko’rsatdi.


Bir qavatli sirti suvalgan taxta devorli imoratlar bu erda ham sinovdan katta muvaffaqiyat bilan o’tdi; bu turdagi uylarning o’ta seysmik mustahkamligi zilzila paytida yana bir bor tasdiqlandi.
2011 yilning mart oyida tinch okeani chuqurligida, Yaponiya xududlarini larzaga keltirgan 7-7,5 magnitudali kuchli tsunami bilan yuz bergan zilzila, Yaponiyaning 2ta prefekturasini er bilan yakson qildi, minglab odamlar uysiz qoldilar, yuzlab odamlar nobud bo’ldilar. Shahar ko’chalaridagi suv toshqinidan o’n minglab transport vositalari ishdan chiqqanini hammamiz ommaviy axborot vositalarida ko’rganmiz.

Yana 2011 yilning 20 iyulida Farg’ona viloyatida yuz bergan 6-7 ball intensivlikdagi qisqa davom etgan kuchli vertikal va gorizontal er osti silkinishlari natijasida 13 kishining nobud bo’lganligini guvohi bo’lingan. Yakka tartibdagi minglab uylarni vayronaga aylangani to’g’risida ko’plab ma’lumotlar mavjud.
Tekshirishlarning ko’rsatishicha, g’isht terishda qo’llanilgan qorishmaning markasi loyihada ko’rsatilganidan ancha past bo’lgan. Bu esa, o’z navbatida, binolarning jiddiy shikastlanishiga sabab bo’lgan.

III. Hayot faoliyati xavfsizligi
Zilzila yuz berganda inson hayoti faoliyati xavfsizligini ta’minlash choralari

Markaziy Osiyoning markazida joylashgan  seysmik xavfli xudud bo’lgan Respublikamiz xududi ham seysmik xududlar qatoriga kiradi (1-rasm). Xududimizda ham minglab zilzilalar ro’y bergan,  juda ko’plari to’g’risida tarixiy adabiyotlarda ayrim ma’lumotlar keltirilgan. Ulardan ba’zi kuchlilarini keltirib o’tamiz, bular  Buxoro (818 y., 1976 y., 1989 y.), Farg’ona (838 y., 1822 y., 1829 y.),   Xorazm ( 1208-1209 yy.) Samarqand ( 1490 y., 1602 y., 1797-1798 yy.), Andijon (1902 y., 1992 y.), Qoratog’ (1907 y.), Qurshob (1924 y.), Namangan (1927 y., 1984 y.), Chotqol (1946 y.), Qoraqalpoq (1947 y.), Toshkent (1868 y., 1924 y., 1966 y., 1980 y.), Hisor (1989 y.), Qayraqum (1985 y.), Farg’ona (2011 yy.) zilzilalaridir.


An’analardan ma’lumki, qadimdan  xalqimizda bir fikr  bor,  “zilzila paytida  yugurma, shol bo’lasan”,  buni  qanchalik to’g’ri ekanligini  hayotni o’zi ko’rsatgan. Shuning uchun zilzila paytida qanday holatlar yuz berishini oldindan tasavvur qilish juda muhimdir va unga har birimizni tayyorgarlik ko’rishimiz asosiy hayot vazifalarimizdan biridir. Quyida o’zini tutish,  qanday harakat qilish qilish to’g’risida tavsiyalar keltirildi:
1. Esdan chiqarmang,  zilzila juda qisqa vaqt  20-25 sek. bo’ladi xolos.

2. Shoshmang, yugurmang, baqirmang,  o’zingizni tuting,  ohista-tezroq muvazonatni saqlagan holda harakat qilishga oldindan o’rganing, boshqa odamlarni  harakat holatini buzilishiga halaqit bermang. Sizning oqilona harakatingiz oilangizni, do’stlaringizni, qo’shnilaringizni nogoh o’limdan asrashini yodingizdan chiqarmang.

3. Gazni o’chiring,  dazmol yoki televizor yongan holda bo’lsa, o’chiring.

4. Bolalar va kattalarni havfsiz joyga olishga harakat qiling (buni zilzila yuz bermasdan, oldindan aniqlagan holda, ularga o’rgating).

5. Ko’p qavatli turar-joy binolarida liftga kirish, uni yoqish havflidir, sababi, zilzila oqibatida lift jihozi oraliqqa tiqilib qolishi mumkin. Shuning uchun unga chiqmang.

6. Zinapoya havfli joylardan biri hisoblanadi, unda tura va tusha ko’rmang.

7. Yirik panelli binolarda  o’lchami kichikroq bo’lgan xonalarni, eshik proyomlari va qattiq stol yoki kravat tagida turishni  oldindan tanlang va o’sha erga borishni va o’sha erda qanday turishni, joyini oila a’zolaringizga  oldindan o’rgating. Zinhor mahkamlanmagan mebellar, xolodilniklar, isitgichlar, lyustralar, jihozlar va oynali derazalar zonasida bo’lmang,  zilzila paytida ularni atrofida bo’lishingiz  hayotingiz uchun havflidir (ular qulashi, singanda parchalari sizni jarohatlashi mumkin). 

8. Karkasli va g’ishtli ko’p qavatli  imoratlarda  eshik karkasi, monolit ramalar rigellari  ostida turish maqsadga muvofiqdir.

9. Yakka tartibdagi turar-joy binolaridan chiqib havfsiz usti ochiq maydonga chiqishga harakat qiling, oila a’zolaringizga ham buni o’rgating. Aslo, yog’och-mixli so’ri toklar, yoki vaqtinchalik imoratlar tagida to’xtab qolmang, bu bilan  hayotingizni  havf ostida qoldirasiz.

10.  Mustahkamligi kam bo’lgan materiallardan tiklangan imoratlar ichidan tezda chiqib  olish choralarini ko’rish zarur, sababi bunday imoratlarni ichida qolish hayot uchun havflidir. Maksimal holatda havfsiz chiqish joylaridan chiqish darkor.

11.  Tashqariga shoshilib chiqmaslik zarur, sababi yuqoridan pastga g’ishtlar,  bo’laklari, singan oyna parchalari va xokazolar tushayotgan bo’lishi mumkin.

12.  Zilzila paytida ro’y beradigan holatlarga: er qimirlashi, devorlarda darz paydo bo’lishi, oynalarni sinishi, mebellarni qulashi, devorlarni qulashi, tomlarni siljishi, eshik  va deraza romlaridan ovoz chiqishi,  sinch devorlarni g’ichirlashi, tashqaridagi  daraxtlarni qimirlashi va qulashi, uy hayvonlarining marashi va bezovdalanib yugurishi, itlarning kuchli vovillashi, er ostidan turli jonzodlarni chiqib kelishi (sichqon, kalamush, qurt-qumursqa, ilon ....),  er  larzaga kelib ovoz chiqarishi, erni yorilishi, atrofda erni ko’tarilishi yoki pasayishi, binolarni qulashi,  ayrim odamlarni uyumlar ostida vaqtincha qolib ketishi, odamlarni holatga to’g’ri baho berolmay sarosimaga tushishi, yong’in, ko’chalarni suv bosishi, mashina yo’llarini bekilib qolishi, mashinalarni suvda oqishi va xokazolarga sarosimaga tushmasdan fikrlab harakat qilishga o’rganish zarur.

13.  Zilzila ro’y bergan paytda ko’chada bo’lgan holatda simyog’och va elektr simlarini tagidan havfsiz zonagacha chiqib olishga harakat qilish, imoratlar tagida va yuqoridan ma’lum predmetlar uchib tushadigan joylarda turmaslik, iloji boricha yalang maydonga chiqish zarur.

14.  Korxona va tashkilotlar ishchilari ish paytida bo’lgan holatda, ishlab turgan jihoz va dastgohlarni zudlik bilan birinchi navbatda o’chirish kerak, keyin  ishchilar tezda  tom  qulashi havfsiz bo’lgan zonaga o’tishlari zarur. Idora xodimlari binoni xususiyatidan kelib chiqqan holda oldindan bo’limlarga belgilab qo’yilgan joyga o’tishlari lozim. Zilzila ro’y berganda albatta elektr manbaidan sistemani o’chirilishiga harakat qilish zarur. Gaz liniyalari bo’lsa xushyorlikni oshirib yong’in chiqmaslik choralarini ko’rishga tayyor turish lozim (o’t o’chirish vositalarini e’tiborga olgan holda). Bu holat qo’shimcha sodir bo’ladigan mudhish halokatlarni oldini olish yo’lidaga harakatlar bo’ladi.

15.  Agar harakatdagi transport vositalarida (avtobus, trolleybus, tramvay, engil mashina)  ketilayotgan bo’lsa, uni havfsiz zonaga chiqqan holda to’xtatish va uni o’chirish hamda zilzila tugagungacha undan chiqmaslik belgilanadi (ko’prik ustida, baland imoratlarni yonida,  elektr simyog’och, yuqori kuchlanishli katta liniyalar yonida yoki tagida to’xtash mumkin emas, bu  transport  vositalari ichidagi odamlarni hayoti uchun havflidir). Metro yoki poezd ichida bo’lgan holda, ular avtomatik tarzda to’xtatiladi va elektr chiroqlari o’chadi, bunda albatta sarosimaga tushmaslik kerak,  yon-atrofdagi odamlarni ham tinchlantirish zarur, sababi havfsizlik nuqtai  nazardan buni amalga oshiriladi.

16. Zilzila  to’xtagandan so’ng, ko’pincha tez orada qayta er silkinishi ro’y beradi, buni aftershok deyiladi. Ayrim hollarda qayta bo’lmasligi, yoki bir necha soat yoki kundan keyin ham takrorlanishi mumkin. Buni tabiiy holat deb tushunish kerak va buni doim nazarda tutish lozim. Ayniqsa, birinchi zilzilada shikastlangan imorat va inshootlar uchun keyingisi havflidir va bunday zonalarda turishga, yashab turishga ruxsat berilmaydi. 
17.  Zilzila yuz berganda odamlarga yordam berishga shoshiling, bu sizning burchingiz ekanligini unutmang.

18.  Kichkina bolalar va katta yoshdagi oila a’zolarini zilzilaviy xavfli xududdan chiqishlarida yordam berishni unutmang.


Zilzila yuz berishi aniq, shuning uchun quriladigan bino va inshootlarni zilzilaga chidamli qilib qurishga tavsiya beriladi. Zilzilaga chidamli choralarni qo’llash mablag’ talab qiladi, bu degani zilzilabardosh binolar qimmatroq bo’ladi.
MDH davlatlarida qo’llanilayotgan  1-12 balli er silkinishi  belgilari to’g’risida ma’lumot
	zilzila intensivligi, ball
	uning umumiy xususiyatlari
	zilzilaning tashqi belgilari

	1
	sezilmaydi
	Insonlar his qilmaydi. Erning tebranishi seysmik o’lchov asboblari orqali  aniqlanadi.

	2
	o’ta kuchsiz
	Insonlar buni  ko’p qavatli binolarda arang his qilishlari mumkin.

	3
	kuchsiz
	Ko’pchilik silkinishni his qiladi.

	4
	O’rtacha
	Zilzilani deyarli  hamma his qiladi, oyna derazalari zirillaydi.

	5
	Ozroq kuchli
	Uxlayotgan ko’pchilik odamlar uyg’onishadi, lyustralar tebrana boshlaydi

	6
	Kuchli
	Imoratlar engil shikastlanadi, suvoqlarda darzlar  paydo bo’ladi.

	7
	O’ta kuchli
	Devorlarda darzlar paydo bo’ladi, karniz va suvoqlardan bo’laklar ajralib tushadi, mo’rilar buziladi.

	8
	Qisman vayronaga aylantiruvchi
	Bu holatda karniz va mo’rilar qulaydi, devorlarda ochiq darz-yoriqlar  paydo bo’ladi va ular qisman qulaydi, odamlarning tik turishlari qiyinlashadi.

	9
	Vayronaga aylantiruvchi
	Devor va tomlarlarning   aksariyati qulaydi.

	10
	Er yoriladi
	Ko’p imoratlar qulaydi, erda 1 metrgacha yoriqlar paydo bo’ladi.

	11
	Er yoriladi, er ustidagi inshootlar batamom buziladi.
	Er yuzida ko’pgina yoriq va o’ra-zovurlar, tog’larda katta ko’chkilar hosil bo’ladi.

	12
	Erni haydalgan holatga keltiradi
	Joylarning relefida katta o’zgarishlar sodir bo’ladi.


IV. Atrof-muhit muhofazasi
Betondagi tsement changini atrof-muhitga ta’sirini hisoblash
Betondagi tsement changini atrof-muhitga ta’sirini hisoblashda   iqlim  va  havo   muhiti alohida  rol o’ynaydi. Meteorologik ma’lumotlarni quyidagicha olamiz:


Meteorologik  parametrlar  KMK 2.01.01. - 94. Loyihalash uchun iqlimiy va  fizikaviy - geologik  ma’lumotlar” bo’yicha  olindi  va   1, 2, 3-jadvallarda  keltirildi.
Shamol  yo’nalishi takroriyligi va tinch mavsum foizlarda, o’rtacha yillik tezlik
1- jadval
	№
	Xarakteristika
	shm
	sh m shk
	shk
	jshk
	j
	jg
	g
	shm  g
	tinch mav-sum

	1
	Shamol yunalishi takrorlanuvchan-ligi,  %
yanvar
iyul
	31
25
	11
13
	8
21
	6
14
	6
7
	8
10
	4
3
	26
7
	17
15

	2
	Shamolning yunalishlar  buyicha  tezligi, m/s
yanvar
iyul
	2,0
2,4
	1,8
2,7
	1,8
1,9
	1,4
1,7
	1,6
1,9
	1,9
2,7
	2,1
2,7
	1,7
2,6
	— 

	Tashki havoning  xarorati, (S                                     2- jadval
№
	Xarakteristika
	Oylar

	
	
	1
	2
	3
	4
	5
	6
	7
	8
	9
	10
	11
	12
	urt. yil

	1
	Tashki havo temperatura-
si 0S
	-2,0
	1,1
	8,5
	16,2
	21,5
	25,7
	27,2
	25,2
	20,2
	13,5
	5,9
	0,2
	13,7

	2
	Xavo xaroratining sutkalik urtacha va eng katta amplitudasi
	8,7
	9,2
	10,4
	12,3
	13,5
	14,3
	14,6
	14,9
	15,4
	13,9
	11
	8,1
	

	3
	Nisbiy namlik %
	78
	76
	69
	57
	51
	43
	47
	53
	55
	61
	71
	79
	62

	4
	Chukma (osadka),mm
	23
	19
	30
	20
	21
	8
	6
	2
	3
	15
	18
	19
	183

	5
	Suv bugining  xar  oydagi partsial bosimi, gPA
	4,4
	5,2
	7,3
	10,4
	12,7
	13,8
	16,7
	16,4
	12,3
	9,0
	6,6
	5,2
	


Atmosferaga zararli  moddalarni tarkalish shart- sharoitlarini aniqlaydigan meteorologik xarakteristikalar va koeffitsientlar.
	3- jadval
№
	Belgilanishi
	Koeffitsientni nomlanishi
	Qiymati

	1
	A
	Atmosfera stratifikatsiyasiga boglik bulgan koeffitsient
	200

	2
	TET a
	Maydonning relefiga boglik koeffitsient
	1

	3
	
	urtacha yillik xarorat
	13,7

	3
	TA
	eng issik oydagi eng katta urtacha xarorat
	+34,90S

	4
	
	eng sovuk  oydagi eng kichik urtacha xarorat
	- 5,90S

	5
	
	eng kichik mutlok  xarorat
eng katta xarorat
	-25,8
42,3


  QMQ 2.07.01-94 va  KMK 2.09.19-97 qurilish  me’yorlari  va qoidalariga     mos   kelishi     belgilanadi.
Joyning  relefi ham katta ahamiyatga egadir.  Qurilish ob’ektini geografik  joylashuvi ham muhim rol o’ynaydi.

Qurilish ishlari ikki oy davom etsin. Tsementning umumiy sarfi 5 tonnani tashkil etishi rejalashtirilgan bo’lib, tsementni saqlashda va ishlatishda atmosfera havosiga tashkil etilmagan holda tashlanadigan noorganik miqdori  mavjud hisob formulasi orqali aniqlanadi.
M=Q . N / 1000
Bu erda: Q - ishlatiladigan tsement miqdori ,t

    N
- tsementni ishlatish jarayonida ajralib chiqadigan noorganik miqdori (0,88 kg/t)
Mchang = 5 . 0,88 / 1000 = 0,0044 t / yil yoki
0,0044 . 1000 kg . 1000 gr / 3600 sek . 480 soat =  0,0025 g/sek  
T= 60 . 8 = 480 soat
Tsementni ishlatilishi jarayonida  xosil bo’ladigan changning miqdori atmosfera havosidagi kontsentratsiyasini hisoblash  OND - 96 bo’yicha amalga oshirildi. 

Tsementni ishlatilishi jarayonida tashlanayotgan modda bilan tashqi havo temperaturasi farqi (T ( 0 bo’lganligini  va RD * bo’yicha  N -2 m, D - 0,5 m va W0 - 2,6 m/sek inobatga olib V1 ni aniqlaymiz

n- ni aniqlash uchun OND - 96 bo’yicha 

 ni aniqlaymiz:

[image: image36.wmf]n

м

W

D

H

0

0

1

3

1

3

2

6

0

5

2

0

845

=

=

×

=

,

,

,

,

,


(T ( 0 va 0,5 ( ((V ( 2 bo’lganligi uchun OND - 96 ning 2,8 (b) formulasiga ko’ra:  
n=0,532(((V)2 - 2,13 ((V + 3,13 
n=0,5320,8452 - 2,130,845 + 3,13 = 1,71

Yuqoridagilardan kelib chiqib va (T ( 0; ((V ( 0,5 bo’lganligi uchun kontsentratsiyani OND-96 ning 2.9 formulasi bo’yicha hisobni amalga oshiramiz:

bu erda : A- atmosferani sertifikatsiyasiga bog’liq koeffitsient;

 M - atmosfera havosiga tashlanayotgan moddaning miqdori (g/sek);

        F - atmosfera havosida zararli moddaning tinish tezligini hisobga oluvchi o’lchovsiz koeffitsient;
        n - manbadan chiqayotgan gaz-havo aralashmasini chiqish sharoitini hisobga oluvchi kattalik;
        ( - er maydoni relefini hisobga oluvchi parametr;
        N - zararli modda tashlanayotgan manbaning er sathidan balandligi (m); 
Tegishli kattaliklarni keltiramiz:
A=200 ;    M= 0,0025 ;      F= 1;  n = 1.71; ( = 1;   N = 2 

Zararli moddaning ushbu maksimal qiymatga erishgan masofasi Xm ni aniqlaymiz
Xm ni OND -96 ning 2.13 formulasi orqali aniqlaymiz:

Formuladagi d ning qiymati  ((V ga bog’liq bo’lib, OND - 96 ning     2.15 (b) formulasiga ko’ra  0,5 ( ((V ( 2  bo’lganligi uchun d = 11,4 . ((V yoki bundan  d = 11,4 . 0,845 = 9,633

Demak, yuqoridagilardan ko’rinib turibdiki noorganik chang 19,3 metrda o’zining eng yuqori kontsentratsiyasi 0,0419 mg/m3  qiymatidagi to’g’ri keladi.

Changning PDK si 0,5 mg/m3 ni tashkil etishini hisobga olgan xolda zararli moddani PDK ga solishtiramiz

Yukoridagilardan kelib chiqqan holda zararli moddani axoli yashash punkti chegarasidagi kontsentratsiyasini aniqlaymiz
OND - 96 ning 2.22 formulasiga ko’ra:   
s = s1 ( cM

s1 ni qiymati X / Xm ga bog’liq bo’lib, bu erda  X - ixtiyoriy tanlangan masofa, ob’ektdan axoli yashash punktigacha bo’lgan masofa 150 metrdan ortikni tashkil etganligini e’tiborga olsak   X = 150 
X / Xm= 150 / 19 = 7,89   

OND - 96 ga ko’ra 1( X / Xm ( 8 bo’lganligi uchun 2.23(b) formulani qullaymiz

s = s1 ( cM = 0,143 ( 0,0419 = 0,006

Yuqoridagilar asosida noorganik chang miqdori axoli yashash punkti chegarasida 0,012 PDK tashkil etadi degan xulosaga kelish mumkin
Loyihalanayotgan ob’ekt qurilish joyi atrofi ekologik muhitiga salbiy ta’sir ko’rsatmaydi, chunki bu ob’ekt  atrof-muhitga  deyarli zararli  chiqindilar chiqarmaydi.  Shuning uchun   ekologik  kategoriyasi bo’yicha “IV kategoriyaga” mansubdir. 

V. Xulosa, taklif va tavsiyalar
1.Beton konstruktsiyali binolar konstruktsiyalarining deformativ xossalariga ichki va tashqi omillarning ta’siri juda katta ekanligi aniqlandi.

2. Temir beton balka va plitalardagi nuqsonlarning chegaraviy qiymatlari aniqlandi.

3. Temir beton ustunlardagi nuqsonlarning chegaraviy qiymatlari aniqlandi.

4. Shikastlanishlarning miqdoriga qarab konstruktsiyalarni ta’mirlash va kuchaytirish bo’yicha chora-tadbirlar ishlab chiqildi.

5. Yig’ma temir beton buyumlarni ishlab chiqarish jarayonidagi nuqsonlar ham uning yuk ko’taruvchanligiga ta’sir qiladi. Qolipdan bo’shatilgandan  keyin aksariyat hollarda  temir beton buyumlarda nuqsonlar ko’zga tashlanadi. Buyumning yuzasi g’adir-budur bo’lishi,  uni qolipdan olinayotganda darzlar paydo bo’lishi shular jumlasidandir.

6. Yoz oylarida Respublikamiz hududida beton ishlari olib borilganda, quruq issiq iqlim sharoitida beton ishlari texnologiyasiga rioya qilish lozim. Aks holda betonning mustahkamligi va deformatsiyalanuvchanligiga iqlim sharoiti jiddiy ta’sir qilishi va natijada konstruktsiyalarning yuk ko’tarish qobiliyatini pasayishiga, hajmiy deformatsiyalar ortib ketib, darzlar hosil bo’lishiga olib keladi.

7. Temir beton konstruktsiyalarining fazoviy bikrligini kamayishiga sabab bo’ladigan holatlar binolarni loyihalash jarayonida yo’l qo’yiladigan kamchiliklar tufayli ham sodir bo’lishi mumkin. Loyihalash jarayonida binoning fazoviy bikrligini ta’minlash uchun ayrim bog’lamalarning ko’zda tutilmaganligi shular jumlasidandir.

8.Temir beton konstruktsiyalarga ta’sir qiladigan ichki omillarga ularni tayyorlash jarayonidagi nuqsonlar-beton tarkibini loyihalash, armaturalarni loyihadagidek joylashtirish, betonning himoya qatlamini loyihaviy me’yorlarga rioya qilgan holda saqlashdan iborat. Demak, ichki omillar temir beton konstruktsiyalarning barcha parametrlarini loyihadagidan farq qilmaydigan darajada tayyorlashdan iborat. 

9. Tashqi omillarga esa, temir beton konstruktsiyalarni tayyorlash, qotish, saqlash va ekspluatatsiya qilish jarayonidagi atrof-muhit temperaturasi va uning nisbiy namligi, agressiv muhitlarning mavjudligi, ekspluatatsiya jarayonidagi me’yoridan ortiqcha yuklanishlar hamda loyihada ko’zda tutilmagan tasodifiy voqealar kiradi.

10. Temir beton konstruktsiyalarning muctahkamlik va deformativ xossalariga ta’sir qiladigan ichki omillardan biri-beton tarkibini loyihalashdir. Beton tarkibini hisoblashga doir qator qo’llanmalar, qoidalar, standartlar va boshqa uslubiy materiallar mavjud bo’lishiga qaramay, mazkur muammo hal bo’lgani yo’q. Buning asosiy sababi, betonning va beton uchun qo’llaniladigan materiallarning turlicha va ularning xossalari ham ko’p omillarga bog’liq ekanligidadir.
11. Betonning himoya qatlamining emirilishi ham mustahkamlikka salbiy ta’sir ko’rsatishi aniqlandi.
12. Armaturalarning to’g’ri tanlanishi va qo’llanilishi mustahkamlikni ta’minlaydi.
13. Betonning va temir betonning mustahkamlik va deformativ xossalariga quruq issiq iqlimning ta’siri sezilarlidir. Ma’lumki O’zbekiston hududi quruq issiq iqlim bilan xarakterlanib, yilning qariyb 100 kundan ortiq davrida yuqori temperatura va past nisbiy namlik hukm suradi. Quruq issiq iqlim sharoitida betondagi suvsizlanish sababli, destruktiv jarayon vujudga kelsa, betonning muzlashi tufayli ham uning mustahkamligi va deformatsiyalanuvchanligida jiddiy o’zgarishlar sodir bo’ladi.
14. Temir beton konstruktsiyalardagi betonning yuzasi yoz oylarida 700S gacha qiziydi, havoning nisbiy namligi esa 20% gacha pasayadi. Betonning 60-800S gacha qizib uning qurishi siqilishga bo’lgan mustahkamlikni va deformatsiya modulini kamaytiradi.

